
തീര്‍ത്തും അലസതകാരണം അത്‌ നീണ്ടുനീണ്ടുപോയി. ഉള്ളടക്കം മനസ്സിലുണ്ടെ 

ങ്ങി. ഈ വിഷയത്തില്‍ നേരത്തെ പുസ്തകമായും ലേഖനമായും ധാരാളം എഴു 

തിയിട്ടുള്ളതിനാല്‍ വളരെ പെട്ടെന്നു തന്നെ പ്രബന്ധം പൂര്‍ത്തിയാക്കാന്‍ കഴി 

ഞ്ഞു. 

തുഞ്ചന്‍ സ്മാരക ഗവേഷണക്േന്ദ്രത്തിലെ ഡയറക്ടറും ഗവേഷണമാര്‍ഗ്ഗ 

ദര്‍ശിയുമായ ഡോ. ചാത്തനാത്ത്‌ അച്യുതനുണ്ണി സാറിന്റെ പ്രോത്സാഹനം ഇല്ലാ 

യിരുന്നെങ്കില്‍ ഇങ്ങനെയൊന്ന്‌ രൂപപ്പെടുമായിരുന്നില്ല എന്ന്‌ ഞാന്‍ അത്ഭുത 

ത്തോടെ ഓര്‍ക്കുന്നു. നന്ദിപൂര്‍വ്വം സ്മരിക്കുന്നു. ഗവേഷണത്തിനുവേണ്ട സൌകര്യ 

മൊരുക്കിത്തന്ന തുഞ്ചന്‍സ്മാരക ട്രസ്റ്റ്‌ ഭാരവാഹികള്‍ക്കുള്ള നന്ദിയും കടപ്പാടും 

രേഖപ്പെടുത്തട്ടെ. (പ്രതേകിച്ചും ലൈബ്രേറിയന്‍ കമല്‍നാഥ്‌. പ്രബന്ധരചനയില്‍ 

എന്നെ സഹായിച്ച പ്രിയ ശിഷ്യ ഗ്രീനഗോപാലകൃഷ്ണന്‍, മറ്റു സഹായങ്ങള്‍ 

ചെയ്തുതന്ന ബാലുവേട്ടനേയും സഹപ്രവര്‍ത്തകരെയും ഹൃദയത്തില്‍ സൂക്ഷി 

ക്കുന്നു. കുടെനിന്നവര്‍ക്കൊക്കെയും ഒരിക്കല്‍കൂടി നന്ദി.

Aol oO 

ഭൂമുഖത്തുള്ള ജനതയുടെ ഏറ്റവും വലിയ വിനോദോപാധിയാണ്‌ സിനിമ. 

ഈ നൂറ്റാണ്ടിലെ ഏറ്റവും ജനപ്രിയമായ കലയും സിനിമയാണ്‌. സിനിമയോ 

ടൊപ്പം തന്നെ സിനിമാഗാനങ്ങളും ജനമനസ്സില്‍ വളരെ പെട്ടെന്ന്‌ സ്ഥാനം 

നേടുകയും ജനകീയകലയായി മാറുകയും ചെയ്തു. ജനസമൂഹത്തെ സാകല്യേന 

ആനന്ദിപ്പിക്കുകയും സ്വാധീനിക്കുകയും പ്രലോഭിപ്പിക്കുകയും ചെയ്യുന്ന വശ്ൃത 

സിനിമാഗാനങ്ങള്‍ക്കുണ്ട്‌. മലയാളത്തിലെ ആദ്യത്തെ ശബ്ദചിര്രമായ ബാലനില്‍ 

(1938) ചലച്ചിത്രഗാനങ്ങളുടെ ചരിത്രം ആരംഭിക്കുന്നുണ്ടെങ്കിലും ആയിരത്തൊള്ളാ 

യിരത്തി അമ്പത്തിനാല്‍ മുതല്‍ക്കാണ്‌ ഭാഷയിലും ഭാവനയിലും കേരളീയമായ 

സ്വത്വം അവയ്ക്ക്‌ കൈവന്നത്‌. അറുപതിലേറെ വര്‍ഷങ്ങളായി ചലച്ചിര്തഗാനങ്ങള്‍ 

ജനതയെ ആകര്‍ഷിക്കാന്‍ തുടങ്ങിയിട്ട്‌. ഒരു ഭാവമോ വികാരമോ ആശയമോ 

ചിത്രമോ അല്ലങ്കില്‍ ഒരു കഥാസാരമോ ലളിതമായ പദാവലികള്‍കൊണ്ട്‌ 

സംഗീതാത്മക മായി വിനൃസിപ്പിക്കുകയാണ്‌ ഗാനരചയിതാവ്‌ ചെയ്യുന്നത്‌. 

പാട്ടിനെക്കുറിച്ച്‌ ഒ.എന്‍.വി. ഇങ്ങനെ പറയുന്നു: 

“ചലച്ചിത്രത്തില്‍ പ്രയുക്തമായ സംഗീതവും (൧൧0110 1051൦) കവിതയു 

(൧11100 20൦്േമാണുള്ളത്‌. അതായത്‌ ചലച്ചിത്രഗാനങ്ങള്‍ സ്വതന്ത്രകവനങ്ങളല്ല. 

പരകീയമായ കഥയും സന്ദര്‍ഭവും ആവശ്യപ്പെടുന്നതിനനുസരിച്ചാണ്‌ അവയുടെ 

സൃഷ്ടി. ഒരു കഥാപാത്രത്തിന്റെ മനസ്സ്‌ തുറന്നു കാട്ടുക, സന്ദര്‍ഭാനുസ്ൃതമായ 

ഒരന്തരീക്ഷം സൃഷ്ടിക്കുക, ദൃശ്യവല്‍ക്കരിക്കാനുള്ള സാദ്ധ്യതകളുണ്ടാവുക 

ഇത്തരം ചില നിയോഗങ്ങള്‍ ചലച്ചിര്തഗാനത്തിന്‌ നിറവേറ്റാനുണ്ട്‌'.' 

' ഒ.എന്‍.വി.കുറുപ്പ്‌, “പാട്ടിന്റെ പാലാഴി”, ഹൃദയസരസ്ത്റ്‌ -ശ്രീകുമാരന്‍ തമ്പി (ഡി.സി.ബു 
കസ്‌, കോട്ടയം, 2009), പു. 10. 

1



ഭാഷയും സംഗീതവും സമ്മേളിച്ച്‌ മനുഷ്യമനസ്സുകളില്‍ സൃഷ്ടിക്കുന്ന 

ഗാനസംസ്ക്കാരത്തിന്റെ സ്വാധീനം വലുതാണ്‌. കേരളസംസ്ക്കാരത്തിന്റെ ചില 

പ്രതിനിധാനങ്ങള്‍ ചലച്ചിത്രഗാനങ്ങളില്‍ എങ്ങനെ വന്നുചേരുന്നുവെന്ന്‌ 

അന്വേഷിക്കുന്നതാണ്‌ ഈ പ്രബന്ധം. കാവ്യാത്മകതകൊണ്ട്‌ ചലച്ചിത്രഗാന 

ങ്ങളെ ജനപ്രിയമാക്കിയ കവികളായ പി. ഭാസ്‌ക്കരന്‍, വയലാര്‍ രാമവര്‍മ്മ, 

ഒ.എന്‍.വി. കുറുപ്പ്‌ എന്നിവരുടെ ഗാനങ്ങളെ ആസ്പദമാക്കിയാണ്‌ ഈ പഠനം 

നിര്‍വഹിച്ചിരിക്കുന്നത്‌. 

പഠനമേഖല 

1950-കള്‍ തൊട്ടാണ്‌ മൌലികമായ ഗാനങ്ങള്‍ മലയാളചലച്ചിത്രത്തില്‍ 

കടന്നുവരുന്നത്‌. അതിന്റെ പ്രധാനശില്‍പികള്‍ പി. ഭാസ്ക്കരനും വയലാറും 

ഒ.എന്‍.വിയുമാണ്‌. കഴിഞ്ഞ അന്‍പത്‌ വര്‍ഷങ്ങളില്‍ എഴുതപ്പെട്ട ഇവരുടെ 

വിവിധവിഭാഗങ്ങളില്‍പ്പെട്ട ഗാനങ്ങളെ ആസ്പദമാക്കിയാണ്‌ ഈ പഠനം 

നിര്‍വൃഹിച്ചിരിക്കുന്നത്‌. കേരളീയ്പരപതിനിധാനങ്ങള്‍ ഏതൊക്കെ തരത്തില്‍ 

പാട്ടുകളില്‍ പ്രതിഫലിക്കുന്നു എന്നാണ്‌ അന്വേഷണം. മലയാളദേശത്തെയും 

സംസ്ക്കാരത്തെയും കാണിച്ചു തരുന്ന ഘടകങ്ങള്‍ എന്ന നിലയിലാണ്‌ കേരളീയ 

പ്രതിനിധാനങ്ങളെ സ്വീകരിക്കുന്നത്‌. കേരളത്തില്‍ ജീവിച്ചുവന്ന ഒരു 

മലയാളിയുടെ ജീവിതവുമായി, ചുറ്റുപാടുമായി ബന്ധപ്പെട്ട അനുഭവങ്ങളെയും 

മുശ്രകളെയും നോക്കിക്കാണുകയാണ്‌. 

പൂര്‍വ്വകാല പഠനങ്ങള്‍ 

സമീപകാലത്ത്‌ മാധ്രമാണ്‌ ചലച്ചിര്രഗാനങ്ങള്‍ ഗൌരവതരമായി 

പഠിക്കപ്പെട്ടത്‌. ഗാനങ്ങളെക്കുറിച്ചുള്ള ഗവേഷണപഠനങ്ങളും അടുത്ത 

കാലത്താണ്‌ എഴുതപ്പെട്ടത്‌. കവികളുടെ സാഹിത്യഭാവനകളെക്കുറിച്ചുള്ള 

പഠനങ്ങളുടെ ഭാഗം എന്ന നിലയില്‍ ഗാനസാഹിത്യത്തെ സമീപിക്കുന്ന ചില 

പൂര്‍വ്ൃപഠനങ്ങള്‍ ഉണ്ട്‌. “വയലാര്‍ രാമവര്‍മ്മയുടെ സാഹിത്ൃയസംഭാവനകള്‍ ' 

(ജി. ച്ന്ദ്രകുമാരിയമ്മ, കേരള സര്‍വൃകലാശാല, തിരുവനന്തപുരം: 1990) 

"വയലാറിന്റെ ഗാനങ്ങള്‍ ഒരു പഠനം'' (ഡേവീസ്‌ സേവ്യര്‍, മഹാത്മാഗാന്ധി 

സര്‍വകലാശാല, കോട്ടയം: 2004) എന്നീ ഗവേഷണ പ്രബന്ധങ്ങള്‍ ഈ 

രീതിയിലുള്ളതാണ്‌. “മലയാള ചലച്ചിത്രഗാനങ്ങള്‍ പാഠവും ആവിഷ്‌ക്കാരവും 

വയലാര്‍ പി. ഭാസ്‌ക്കരന്‍, ഒ.എന്‍.വി. എന്നിവരുടെ തിരഞ്ഞെടുത്ത ഗാനങ്ങളെ 

ആസ്പദമാക്കി ഒരു പഠനം" എന്ന വിഷയത്തില്‍ 2018ല്‍ കാലിക്കറ്റ്‌ 

യൂണിവേഴ്‌സിറ്റിയില്‍ നിന്ന്‌ സെബാസ്റ്യന്‍ ജോസഫ്‌ ഗവേഷണപ്രബന്ധം 

ഒരുക്കിയിട്ടുണ്ട. ചലച്ചിര്രഗാനങ്ങള്‍ എങ്ങനെ തിരശ്ശീലയില്‍ ദൃശ്യവല്‍ക്കരിക്ക 

പ്പെടുന്നു എന്നതാണ്‌ അദ്ദേഹത്തിന്റെ അന്വേഷണവിഷയം. ചലച്ചിര്രഗാനങ്ങളെ 

ക്കുറിച്ചുള്ള ഓര്‍മ്മക്കുറിപ്പുകളും പഠനങ്ങളും ഇപ്പോള്‍ ആനുകാലികങ്ങളില്‍ 

ധാരാളമായി വരുന്നുണ്ട്‌. ഗാനസംബന്ധിയായ പുസ്തകങ്ങളും സുലഭമാണ്‌. 

1973-൪൪ അഞ്ചാം പതിപ്പായി പ്രസിദ്ധീകരിച്ച പദ്യസ്ധാഹ്ത്യചത്തം എന്ന 

ഗ്രന്ഥത്തില്‍ ടി.എം. ചുമ്മാര്‍ ആണ്‌ ആദ്യമായി മലയാള ചലച്ചിത്രഗാനശാഖയെ 

അവലോകനം ചെയ്തത്‌. ബി.വി.ശശികുമാര്‍, പ്രദീപന്‍ പാമ്പിരിക്കുന്ന്‌, 

രവിമേനോന്‍, ഷിബുമുഹമ്മദ്‌, എം.ഡി. മനോജ്‌, വി.ടി. മുരളി, സുനില്‍ പി. 

ഇളയിടം, ആലങ്കോട്‌ ലീലാകൃഷ്ണന്‍, കെ. ജയകുമാര്‍, രമേഷ്‌ ഗോപാല 

കൃഷ്ണന്‍, എതിരന്‍ കതിരവന്‍, സുഭാഷ്ച്ര്ദ്രന്‍, കുമാരന്‍ വയലേരി, കെ.വി. 

ശശി, പി.എസ്‌. രാധാകൃഷ്ണന്‍, അജയപുരം ജ്യോതിഷ്കുമാര്‍, ആര്‍ വി.എം. 

ദിവാകരന്‍ തുടങ്ങിയവര്‍ ചലച്ചിര്രഗാനങ്ങളെക്കുറിച്ചും അവയിലെ സാംസ്കാരിക 

ഘടകങ്ങളെക്കുറിച്ചും പഠനങ്ങള്‍ നടത്തിയിട്ടുണ്ട്‌. ഗാനരചയിതാവായ 

ര?കുമാരരീ തന്മ? afl ഭാസ്സ്ക്കരന്റെ കാഡ്യമു(്രകള്‍ എന്നൊരു പഠനഗ്രന്ഥവും 

കെ. ജയകുമാര്‍ വ൨/യഥല്ാ൪ ഗാനരചനയിമെ ഗാഗന്ഥരര്‍വ്വയം എന്ന പഠന്ഗരന്ഥവും 

രചിച്ചിട്ടുണ്ട്‌. 

ടി.എം. ചുമ്മാര്‍ ആണ്‌ പദ്യസാഹിത്യചരിത്രത്തില്‍ സിനിമാഗാനങ്ങള്‍ എന്ന 

അദ്ധ്യായത്തില്‍ ആദ്യമായി ചലച്ചിര്രഗാനങ്ങളെ പരിചയപ്പെടുത്തിയത്‌. 

അഭയദേവ്‌ മുതല്‍ യുസഫലി കേച്ചേരിവരെയുള്ള മലയാള ചലച്ചിര്ത 

ഗാനരചയിതാക്കളുടെ ശ്രദ്ധേയമായ ചുരുക്കം ഗാനങ്ങളാണ്‌ പരിചയപ്പെടു 

ത്തുന്നത്‌. പി. ഭാസ്ക്കരന്റെ പതിനഞ്ച്‌ ഗാനങ്ങളും, വയലാറിന്റെ പതിനാല്‍ 

ഗാനങ്ങളും ഒ.എന്‍.വി.യുടെ അഞ്ച്‌ ഗാനങ്ങളും വിലയിരുത്തുന്നുണ്ട്‌. ഗാനങ്ങളുടെ 

കലപനാസൌന്ദര്യമാണ്‌ പറയുന്നത്‌. സെബാസ്റ്യന്‍ ജോസഫിന്റെ ഗവേഷണപഠന 

പ്രബന്ധത്തില്‍ പി. ഭാസ്‌ക്കരന്‍, വയലാര്‍, ഒ.എന്‍.വി. എന്നിവരുടെ ഗാനങ്ങള്‍ 

സിനിമയില്‍ എങ്ങനെ ദൃശ്യവത്ക്കരിക്കപ്പെടുന്നു എന്ന അന്വേഷണമാണ്‌. 

റിച്ചാര്‍ഡ്‌ ഷെഗനറുടെ പ്രകടന കലാസിദ്ധാന്തം ആണ്‌ അടിസ്ഥാനം. ഗാനത്തെ 

ഗാനമാക്കുന്ന ഘടകങ്ങളും ഗാനം സ്വീകാര്യമാക്കിയ ഘടകങ്ങളും 

പരിശോധിക്കുന്നു. സിനിമയ്ക്കകത്തും, പുറത്തുമുള്ള വൈവിധ്യമാര്‍ന്ന വാചിക, 

ദൃശ്യ അവതരണങ്ങളായി ചലച്ചിത്രഗാനങ്ങളെ പരിഗണിച്ചുകൊണ്ട്‌ വിശകലനം 

ചെയ്യുന്നു. മലയാള സിനിമയുടെ ആഖ്യാനത്രത്രങ്ങളില്‍ ഗാനാവതരണങ്ങള്‍ക്ക്‌ 

സുപ്രധാന സ്ഥാനം ഉണ്ടായിരുന്നു. പ്രണയമുഹൂര്‍ത്തങ്ങളുടെ ആവിഷ്ക്കാര 

ത്തില്‍ ഗാനചിത്രീകരണങ്ങള്‍ സിനിമയില്‍ അനിവാര്യമായി കണക്കാക്കുന്നു. 

പ്രകടകലാസിദ്ധാന്തം എന്ന കാഴ്ചവട്ടത്തിലൂടെ മലയാളത്തിലെ ഈ മുന്ന്‌ 

ഗാനരചയിതാക്കളുടെ പ്രണയം, ഭക്തി, വിപ്ലവം എന്നിവ പ്രമേയമാകുന്ന 

ഗാനങ്ങളിലെ അവതരണപരമായ പ്രത്യേകതകള്‍ പരിശോധിക്കുകയാണ്‌ 

സെബാസ്റ്റ്യന്‍ ജോസഫ്‌. 

ത്ആത്മഗ്ഥാനം, പ്രണയച്രനകഠന്തം, അമ്ലിയാന്ധതിക്കടവ/ എന്നിങ്ങനെ മുന്ന്‌ 

ചലച്ചിത്രഗാന പഠന്രരഗന്ഥങ്ങള്‍ എന്റേതായുമുണ്ട്‌. ചലച്ചിര്രഗാനങ്ങളെ കേരള 

സംസ്ക്കാരവുമായി ബന്ധിപ്പിക്കുന്ന വിധത്തില്‍ ഒരു അന്വേഷണം ഇതേവരെ 

ഉണ്ടായിട്ടില്ല. 

പ്രബന്ധഘടന 

ചലച്ചിത്രഗാനങ്ങളിലെ കേരളീയത അന്വേഷിക്കുന്ന ഈ പ്രബന്ധത്തിന്‌ ആറ്‌ 

അദ്ധ്യായങ്ങളാണുള്ളത്‌. ഒന്നാം അദ്ധ്യായത്തില്‍ കേരളത്തിന്റെ ഗാന 

സംസ്ക്കാരത്തെ അവലോകനം ചെയ്യുകയാണ്‌. നാടന്‍പാട്ടുകള്‍ തൊട്ട്‌ 

ചലച്ചിത്രഗാനങ്ങള്‍വരെയുള്ള വിവിധ പാട്ടുശാഖകളെ പരിചയപ്പെടുത്തുന്നു. 

ഇത്തരം പാട്ടുകളൊക്കെയും വ്യത്യസ്തരൂപത്തില്‍ ചലലച്ചിത്രഗാനങ്ങളില്‍ 

വന്നിട്ടുണ്ട്‌. സ്വന്തമായി ഒരു പാട്ടില്ലാത്ത മലയാളിക്ക്‌ ചലച്ചിര്രഗാനമാണ്‌ സ്വന്തം 

പാട്ട്‌ എന്ന്‌ കണ്ടെത്തുന്നു. മലയാളഗാനശാഖയെ പരിവര്‍ത്തിപ്പിച്ച 

പി. ഭാസ്‌ക്കരന്റെയും വയലാറിന്റെയും ഒ.എന്‍.വിയുടെയും ചലച്ചിത്രഗാനങ്ങളുടെ 

പൊതുസ്വഭാവവും ചങ്ങമ്പുഴയുടെ സ്വാധീനവും കണ്ടെത്തുകയാണ്‌ രണ്ടാം 

അധ്യായത്തില്‍. മൂന്നാം അദ്ധ്യായത്തില്‍ ചലച്ചിര്രഗാനങ്ങളിലെ മലയാളിയുടെ 

സാമൂഹ്യജീവിതം വിശദീകരിക്കുന്നു. സമൂഹം, മനുഷ്യന്‍, വ്യത്യസ്ത 

ജനവിഭാഗങ്ങള്‍ എങ്ങനെ പാട്ടുകളില്‍ വന്നുചേരുന്നു എന്ന അന്വേഷണം. 

ചലച്ചിര്രഗാനങ്ങളിലെ പ്രണയമാണ്‌ നാലാംഅദ്ധ്യായത്തില്‍ പരിശോധിക്കുന്നത്‌. 

അഞ്ചാംഅദ്ധ്യായത്തില്‍ കേരളീയ്രപ്രകൃതി ചലച്ചിര്രഗാനങ്ങളില്‍ എങ്ങനെ 

പ്രതിഫലിക്കുന്നു എന്ന്‌ വിശദമാക്കുന്നു. കേരളീയമായ ആചാരങ്ങളും 

ആഘോഷങ്ങളും ചലച്ചിര്രഗാനങ്ങളില്‍ എന്നതാണ്‌ ആറാം അദ്ധ്യായത്തിന്റെ 

ഉള്ളടക്കം. ഈ പഠനങ്ങളിലൂടെ എത്തിച്ചേരുന്ന നിഗമനങ്ങളും നിരീക്ഷണങ്ങളും 

ഏഴാം അദ്ധ്യായത്തില്‍ ക്രോഡീകരിക്കപ്പെടുന്നു. അനുബന്ധമായി ഈ ഗവേഷണ 

പ്രബന്ധത്തില്‍ ഉപയോഗിച്ച പാട്ടുകളുടെ ആദ്യപാദസൂചിക ചേര്‍ത്തിരിക്കുന്നു. 

GWWSIWo 63a 

കേരളത്തിനെ ഗാനസംസ്ക്കാരം 

നാടന്‍പാട്ടുകള്‍തൊട്്‌ ചലച്ചിരതഗാനംവരെ 

'വ്ൃത്തവൃവസ്ഥയില്ലക്ഷരവ്യക്തിയ- 

ല്ര്‍ത്ഥോപപത്തിയില്ലെന്നാകിലും 

ആരാരെക്കോള്‍മയിര്‍ക്കൊള്ളിക്കില്ലിഗ്ഗീത- 

മാരോമല്‍പ്പൈങ്കിളിക്കൊഞ്ചല്‍പോലെ.” 

നാടോടിപ്പാട്ടുകളുടെ നാദ്പ്രപഞ്ചത്തെ വള്ളത്തോള്‍ “പണ്ടത്തെ പാട്ടു 

കളില്‍ ഇവ്വിധം കുറിച്ചിട്ടിരിക്കുന്നു. ഗ്രാമീണജനത തങ്ങളുടെ ജീവിതത്തിന്റെ 

തുടിയും താളവുമായി സ്വീകരിച്ചുവന്ന പാട്ടും കവിതകളുംതന്നെയാണ്‌ 

നാടന്‍പാട്ടുകള്‍. രാഘവന്‍ പയ്യനാട്‌ പറയുന്നു. “അജ്ഞാതകര്‍തൃത്വം, വ്യക്ത 

മായ ചരിത്രമില്ലായ്മ, വാമൊഴിയിലൂടെയുള്ള വ്യാപനം, യഥാര്‍ത്ഥപാഠമില്ലാ 

യ്കയും പാഠഭേദങ്ങള്‍ മാത്രം ഉള്ള അവസ്ഥയും ആവര്‍ത്തനപദങ്ങള്‍, 

താളാത്മകത, സ്വതഃസ്ഫുരണത, തനതായ ശൈലി, ആത്മനിഷ്ഠത, യുക്തി 

രാഹിത്യം എന്നിവയാണ്‌ നാടന്‍ പാട്ടുകളുടെ സവിശേഷത. സാഹിത്യം, സംഗീതം 

എന്നിവയുടെ ചരിത്രമന്വേഷിക്കുന്ന ഏതൊരാളും അന്തിമമായി എത്തിച്ചേരുന്നത്‌ 

അഥവാ എത്തിച്ചേരേണ്ടത്‌ നാടന്‍പാട്ടുകളുടെ മഹാപ്രപഞ്ചത്തിലാണ്‌. കാരണം 

എല്ലാ കലാസാഹിത്യാദികളുടെയും മൂലകാരണം നാടന്‍പാട്ടുകളായിരുന്നു 

എന്നതാണ്‌. 

' “കിളിക്കൊഞ്ചല്‍”, സാഹിത്യമഞ്ജരി, ഭാ.ട, 2-൦ പ. (ഡി.സി.ബുക്സ്‌, കോട്ടയം, 2004), 
പു. 271. 

” രാഘവന്‍ പയ്യനാട്‌, ഫോഷ്ലോര്‍ (കേരള ഭാഷാ ഇന്‍സ്റ്റിറ്റ്യൂട്ട, തിരുവനന്തപുരം, 1996), 
പു. 200-220. 

6



മനുഷ്യന്റെ പരിണാമത്തെ, വിശിഷ്യ, സാംസ്ക്കാരികപരിണാമദശയെ 

പാട്ടുകളുമായി ബന്ധപ്പെടുത്തിയന്വേഷിക്കുന്നത്‌ ഉചിതവും യുക്തിഭ്രദവുമാണ്‌. 

ഓരോ കാലത്തിനും ദേശത്തിനുമനുസരിച്ച്‌ അതാതിടങ്ങളില്‍ പ്രചരിച്ച കഥയോ, 

നടന്ന സംഭവങ്ങളോ, നിലനില്‍ക്കുന്ന ആചാരങ്ങളോ വിഷയമാക്കി രൂപപ്പെട്ടു 

വന്നിട്ടുള്ളവയാണ്‌ ഇത്തരം പാട്ടുകള്‍. ജാതി, മതം, സമുഹം, സമുദായം, കുലം, 

തൊഴില്‍ തുടങ്ങിയവയുടെ അടിസ്ഥാനത്തില്‍ ഇവയെ വര്‍ഗ്ഗീകരിക്കാവുന്നതാണ്‌. 

മലമുകളില്‍ കാടൊട്ടി ജീവിക്കുന്ന ആദിവാസികളുടെ പാട്ടില്‍നിന്നും തീര്‍ത്തും 

ഭിന്നമാണ്‌ ഈനാട്ടിലെ കര്‍ഷകന്റെയും തീരപ്രദേശത്തെ മത്സ്ൃത്തൊഴി 

ലാളികളുടെയും പാട്ടുര്രകൃതം. തലമുറകള്‍ തലമുറകളിലേക്കു പകര്‍ന്നുനല്‍കിയ 

വാമൊഴിമധുരങ്ങളില്‍നിന്നും കാലാന്തരത്തില്‍ വാക്കുകള്‍ തെന്നിമാറിയിട്ടു 

ണ്ടെങ്കിലും, അതിന്റെ താളപദ്ധതിക്ക്‌ ഒരപകടവും ഇതുവരെയും പിണഞ്ഞിട്ടില്ല. 

പാട്ടിന്റെ പിന്നാമ്പുറം തിരയുന്നത്‌, നടേ സുചിപ്പിച്ചപോലെ യുഗ 

പരിണാമങ്ങളുടെ കഥയന്വേഷിക്കല്‍കുടിയാണ്‌ എന്നുവരുമ്പോള്‍ ഏറെക്കാലം 

പിറകോട്ടു പോകേണ്ടതുണ്ട്‌ നാം. സമുഹപരിണാമത്തെ സംബന്ധിച്ച്‌ പല 

സിദ്ധാന്തങ്ങളും ഉണ്ടായിട്ടുണ്ട്‌. പ്രാകൃതം (ancient) ആധുനികം (modern), 

ഉത്തരാധുനികം (൮05൬൩൦00൬൩) എന്നിങ്ങനെയാണ്‌ ഒരു തരം തിരിവ്‌. ഓരോ 

കാലത്തെയും ജീവിതരീതിയാണ്‌ ഇത്തരം ഖണ്‍ഡവിഭജനങ്ങളുടെ ഹേതു. 

സാമ്പത്തികസംസ്്‌ക്കാരത്തെ അടിസ്ഥാനപ്പെടുത്തിയാണ്‌ വേട്ടയാടല്‍ഘട്ടം 

(hunting stage), കാലിവളര്‍ത്തല്‍ഘട്ടം (15007൩ Stage), കാര്‍ഷികഘട്ടം 

(agricultural stage), വ്യാവസായികഘട്ടം (Industrial stage) agalesam 

തരംതിരിച്ചിരിക്കുന്നത്‌. സാങ്കേതികവിദ്യാപ്രയോഗത്തിന്റെയും തദനുസരണമായ 

പുരോഗതിയുടെയും അടിസ്ഥാനത്തില്‍ ശിലായുഗം (Stone age), ഓട്ടുയുഗം 

(bronze age), M}MHWWo (170൩ ൭൦) എന്നിങ്ങനെ ക്രമപ്പെടുത്തിക്കാണുന്നു. 

7



വികസനഘട്ടങ്ങളെ വ്യക്തമാക്കിക്കൊണ്ട്‌ ചരിത്രത്തിന്റെ ഭൌാതികവ്യാഖ്യാനത്തില്‍ 

കാറല്‍ മാര്‍ക്സ്‌ പ്രാകൃതകമ്മ്യൂണിസം ൪൩ബ്വസ൦ ഠസ്ധ്ബണ), അടിമത്തം 

(slavery) Mosjalo¥lomo (Feudalism), a,Melslomo (capitalism), Havsyemlavo 

(ഗ്്സ്ധബടണ) എന്നിങ്ങനെ സമുഹത്തിന്റെ കാലഭേദങ്ങളെ കണക്കാക്കുന്നു. 

ഇതിന്റെ ഒന്നാംഘട്ടത്തില്‍ മനുഷ്യന്‍ സ്ഥിരവാസിയായിരുന്നില്ല. പ്രകൃതിയിലു 

ള്ളത്‌ എല്ലാം എല്ലാവര്‍ക്കും (1:90 101 ലി ട്രാലി! 107 9൦൩) എന്ന ജനാധിപത്യകാ 

ഴ്ചപ്പാടാണു പുലര്‍ത്തിയിരുന്നത്‌. ഇതാകട്ടെ ഒരലിഖിതനയം കൂടിയായിരുന്നു. 

സ്വകാരൃസ്വത്ത്‌ (സല 127൮0) എന്ന സങ്കല്പം ഉയര്‍ന്നുവരാത്ത ഒരു കാല 

ഘട്ടത്തില്‍ സര്‍വൃരും സ്വത്രന്രരായിരുന്നു. വേട്ടയാടല്‍പ്രരകിയ വിജയപര്യവസായി 

യായിത്തീരുമ്പോള്‍ പ്രാകൃതമനുഷ്യര്‍ ചില അവ്യക്തശബ്ദങ്ങള്‍ ഉണ്ടാക്കുക 

പതിവായിരുന്നു. ഇത്തരം ശബ്ദങ്ങള്‍ക്കുണ്ടായ തുടര്‍ച്ച പിന്നീട്‌ അവരുടെ 

പാട്ടുകളായി പരിണമിച്ചിരുന്നിരിക്കാം. പാട്ടുകളുടെ ആദിരുപങ്ങളെല്ലാം കൃഷിനില 

ങ്ങളില്‍നിന്നുമാണ്‌ ഒഴുകിപ്പരന്നത്‌. നിലമൊരുക്കുക, വിത്തുവിതയ്ക്കുക, 

ഞാറുനടുക, കളപറിക്കുക, നനയ്ക്കുക, ച്രകമുപയോഗിച്ച്‌ വെള്ളം തേവുക, 

കൊയ്യുക, മെതിക്കുക തുടങ്ങിയ ഘട്ടങ്ങളിലെല്ലാം ജോലിയുടെ ആയാസം 

ലഘുകരിക്കാനായി പണ്ടുള്ളവര്‍ അഭയം തിരഞ്ഞത്‌ പാട്ടുകളിലായിരുന്നു. 

കഥകളും കഥാഗാനങ്ങളും വീരേതിഹാസങ്ങളും പുരാണങ്ങളുമെല്ലാം പാട്ടിനു 

വിഷയീഭവിച്ചിട്ടുണ്ട്‌. അക്ഷരങ്ങളുടെ ജാലവും ശാസ്ത്രീയമായി ചിട്ടപ്പെടുത്താതെ 

തന്നെ രൂപപ്പെടുത്തിയെടുത്ത താളവുമാണ്‌ നാടന്‍പാട്ടുകളുടെ അടിത്തറ. 

ഹാസ്യവും പരിഭവവുമടക്കം ജീവിതത്തിന്റെ ഭാവപ്പകര്‍ച്ചുകളെല്ലാം ഇതില്‍ 

ഉള്‍ച്ചേര്‍ന്നിരിക്കുന്നു. 

നാടന്‍പാട്ടുകളില്‍ ഗ്രാമീണസംസ്‌ക്കാരമാണ്‌ നിറഞ്ഞുനില്‍ക്കുന്നത്‌. 

ഓരോ ജാതിക്കും വര്‍ഗ്ഗത്തിനും മതത്തിനും പ്രത്യേകം പ്രത്യേകം പാട്ടുകളുണ്ട്‌. 

ജനനംമുതല്‍ മരണംവരെയുള്ള ഓരോ മനുഷ്യന്റെ അനുഭവങ്ങളോട പാട്ട 

ബന്ധപ്പെട്ടുകിടക്കുന്നു. വിത്തു വിതയ്ക്കുമ്പോഴും വിള കൊയ്യുമ്പോഴും കുട്ടിയെ 

ഉറക്കുമ്പോഴും കല്യാണത്തിനും പ്രാര്‍ത്ഥനയ്ക്കും ദോഷോച്ചാടനത്തിനുമെല്ലാം 

പാട്ടുകള്‍ വേണം. കേരളത്തിലെ നാടന്‍പാട്ടുകളില്‍ നല്ലൊരു വിഭാഗം മതപരമായ 

അനുഷഠാനങ്ങളുമായി ബന്ധപ്പെട്ടവയാണ്‌. അനുഷ്ഠാനകലകള്‍, അനുഷ്ഠാന 

കര്‍മ്മങ്ങള്‍, മാന്ത്രിക്രകിയകള്‍ എന്നിവയ്ക്കു പാടുന്ന പാട്ടുകള്‍ ഈ വിഭാഗ 

ത്തില്‍പ്പെടുന്നു. തൊഴില്‍പരമായ ഗാനങ്ങള്‍ മനുഷ്യന്റെ അദ്ധ്വാനഭാരത്തെ 

ലഘൂകരിക്കുകയും മധുരീകരിക്കുകയും ചെയ്യുന്നു. കൃഷിപ്പാട്ടുകള്‍, വഞ്ചിപ്പാട്ട, 

വണ്ടിപ്പാട്ട്‌, അരവുപാട്ട്‌, തേക്കുപാട്ട്‌ മുതലായവ ഈ വിഭാഗത്തില്‍പ്പെടുന്നു.” 

ഗ്രാമീണസംസ്ക്കാരത്തെയും ജീവിതത്തെയും തുറന്നു കാണിക്കുന്നതാണ്‌ നാടന്‍ 

പാട്ടുകള്‍. പഴയകാലത്തെ ജീവിതസ്രമ്പാദയങ്ങളെയും ഭക്ഷണം, വസ്ത്രം, 

ആരാധന, തൊഴില്‍ ഉപകരണങ്ങള്‍, വിശ്വാസങ്ങള്‍, വിനോദങ്ങള്‍, കര്‍മ്മങ്ങള്‍ 

എന്നിവയുടെയെല്ലാം ഒരു ഏകദേശരൂപം ലഭിക്കുവാന്‍ നാടന്‍ പാട്ടുകള്‍ 

സഹായിക്കും. 

കൃഷിപ്പാട്ടുകള്‍ 

കൃഷി അസ്തിത്വ ഉപാധിയാണ്‌. മണ്ണും മനുഷ്യനും തമ്മിലുള്ള ജൈവ 

ബന്ധത്തെ അത്‌ കാണിച്ചുതരുന്നു. കൃഷിപ്പാട്ടുകള്‍ പലരീതിയിലുണ്ട്‌. വിത്തിടാ 

നായി നിലമൊരുക്കുന്നതുമുതല്‍ പാടുന്നത്‌ കൃഷിപ്പാട്ടുകളാണ്‌. 

“ആ തിന്ത തിനതിന്തിന്തോ - തിന്തിന്താരാ 

ആ തിന്ത തിനതിന്തിന്തോ - തിന്തിന്താരാ” 

എന്ന വായ്ത്താരിയില്‍ തുടങ്ങുന്ന ഒരു കൃഷിപ്പാട്ടു നോക്കുക. 

”" എം.വി. വിഷ്ണുനമ്പൂതിരി, ഫെറക്ലോര്‍ ന4ഘങ്ടു (കേരള ഭാഷാ ഇന്‍സ്റ്റിറ്റ്യൂട്ട്‌, തിരു 
വനന്തപുരം, 1989), പു. 617-18. 

ഒത്തു കിളക്കിനെടോ, തിന്തിന്താരാ 

ഒരുമിച്ചു കിളക്കിനെടോ തിന്തിന്താരാ 

എങ്ങനെ കിളക്കിണുണ്ടേ തിന്തിന്താരാ 

അങ്ങിനെ കിളക്കിണുണ്ടേ തിന്തിന്താരാ 

വടക്കൊള്ള കെളകെളച്ചേ തിന്തിന്താരാ 

ആ തിന്ത തിനി....... 

പിന്നീടുള്ളത്‌ വിത്തിടല്‍ പാട്ടുകളാണ്‌. 

“പൊലിപൊലിക...' “തെയ്യിത്തനുന്തതിനുന്തിനം താരാ... താരതിനുന്തതി 

നുന്തിനം താരാ...” മുതലായ വായ്ത്താരികളാണ്‌ വിത്തിടല്‍ പാട്ടുകള്‍ക്ക്‌ 

അകമ്പടി സേവിക്കുന്നത്‌. 

ഒരു പാട്ടു നോക്കുക: 

നമ്മുടെ കണ്ടത്തി ചങ്കുകണ്ടത്തി 

നാളെ നമുക്കൊരു വിത്തിടിലൊണ്ടേ 

നീലിയും തേനിയും കൊച്ചിക്കേ ചക്കീം 

ചങ്കുകണ്ടത്തിന്റെ ചന്തം കണ്ടമ്മോ 

തെയ്യത്തിനന്ത തിനന്തിനന്താരാ 

താരാതിനന്ത തിനന്തിനന്താര്‌* 

വയലിട്ട വിത്ത്‌ ഞാറായി വളര്‍ന്നുകഴിഞ്ഞാല്‍ പിന്നെ നാട്ടിപ്പാട്ടാണ്‌. 

വിത്തിട്ട കണ്ടത്തില്‍നിന്നും ഞാറു പൊരിച്ചെടുക്കുമ്പോള്‍ പൊരിപ്പാട്ടും നടു 

മ്പോള്‍ നടീല്‍പ്പാട്ടുമുണ്ട്‌. ഞാറു നടുന്നത്‌ താളാത്മകമായാണ്‌. അതു 

കൊണ്ടുതന്നെ ഇത്തരം പാട്ടുകളിലെ വായ്ത്താരി കൃത്യമായ ഒരു സംഗീത 

പദ്ധതിയുടെ കര്‍ത്തവ്യം തന്നെ നിര്‍വൃഹിക്കുന്നുണ്ട്‌. 

* പഴമ്പാട്ടുകള്‍ (സമാഹരണം) എം.ജി. അജിത്കുമാര്‍, (നാട്ടരങ്ങ്‌ പ്രസിദ്ധീകരണം, പറപ്പൂര്‍ പി.ഒ. 
കോട്ടക്കല്‍, 2002), പു. 54. 

ഞാറെല്ലാം ലാകിലാക്േയ- 

താരികന്താരോം 

തിരിപ്പണം കെട്ടിയിട്ട 

താരീതിനന്തോം 

കണ്ടം നടുക്കു ചെന്തേ 

താരികന്താരോം 

ഞാറിട്ടു കൈ വണങ്ങ്യേ 

താരീതിനന്തോം 

നടുവലം തിരിഞ്ഞേ 

താരികന്താരോം 

നട്ടുപുറം തിരിഞ്ഞേ 

താരീതിനന്തോം 

നട്ടുവരമ്പുകണ്ടേ 

താരികന്താതോം 

ഞാറിട്ടു കൈവണങ്ങ്യേ 

താരിതിനന്തോം 

ചേറ്റിമ്മേല്‍ കൈവണഞങ്ങ്യ 

താരിതിനന്തോം 

ചേറ്റിമ്മേല്‍ കൈവണഞങ്ങ്യ 

താരികന്താരോം 

ഒടയോരെ കൈവണങ്ങ്യേ 

താരീതിനന്തോം 

താരതമ്യേന വേഗം ആവശ്യമുള്ള കൊയ്ത്തുപണിക്കും മറ്റും അകമ്പടി 

സേവിക്കുന്ന പാട്ടുകള്‍ക്കും വായ്ത്താരികള്‍ക്കും ആ വേഗത ദൃശ്യമാണ്‌. ഇത്തരം 

സന്ദര്‍ഭങ്ങളില്‍ “തെയുകം താരോ തിന്താരോ' “തെയുന്താരാ', 'തൈതിനിന്ത 

തിനിന്തിനിന്തോ'” “തെയ്ുകം തെയുകം തെയുകം താരാ” തുടങ്ങിയ വായ്ത്താരി 

കളാണ്‌ പ്രയോഗിച്ചു വരുന്നത്‌. 

ഒരു കൊയ്ത്തുപാട്ടു നോക്കുക: 

“താഴ്ത്തികൊയ്ുടി താളത്തില്‍ കൊയ്യുടി 

താഴെ നില്‍ക്കുന്ന പെണ്ണാളെ 

നീട്ടി കൊയുടി നിര്‍ത്തത്തില്‍ കൊയ്ുയടി 

നീലത്താമര കണ്ണാളെ 

തെയ്യുകം തിന്തിമി തെയ്ുകം താരാ 

തെയ്യുകം തിന്തിമി തെയ്ുകം താരാ 

തന്നാനെ താര തക തന്നാനം താരാ 

തന്നാനെ താര തക തന്നാനം താരാ 

കൊയ്ത്തുകാലത്ത്‌ പുള്ളുവസമുദായത്തില്‍പെട്ടവര്‍ വയല്‍വരമ്പിലിരുന്ന്‌ 

പാടുന്ന പാട്ടിന്‌ സംഗീതത്തിന്റെ എല്ലാ സൂന്ദര്യവുമുണ്ട്‌. പാരമ്പര്യവാദ്യോ 

പകരണമായ പുളളുവവീണയും പുള്ളുവക്കുടവും ഈ പാട്ടിന്‌ അകമ്പടി 

സേവിക്കുന്നു. ചിട്ടപ്പെടുത്തലുകള്‍ക്ക്‌ വശംവദമാകാത്ത പാട്ടുകളാണ്‌ ഇവ. 

ആഘോഫപ്പാടടുകള്‍ 

കേരളത്തിന്റെ പാട്ടുസംസ്ക്കാരത്തെ സജീവവും സമ്പന്നവുമാക്കുന്നതില്‍ 

ഇവിടുത്തെ ജനകീയാഘോഷങ്ങളോടു ചേര്‍ന്നുകൊണ്ടു പാടിവന്ന പാട്ടുകള്‍ 

വഹിച്ച പജ്‌: നിസ്തുലമാണ്‌.” ഓണം, വിഷു, തിരുവാതിര തുടങ്ങിയ 

ആഘോഷങ്ങളുമായി ബന്ധപ്പെട്ടാണ്‌ ഇങ്ങനെ പാട്ടുകള്‍ നിലവിലുള്ളത്‌. 

ആഘോഷത്തെ വിനോദിക്കാനുള്ള വേളകളാക്കി മാറ്റുകയെന്ന ദൌാതൃമാണ്‌ 

ഇത്തരത്തില്‍ പാടുന്ന പാട്ടുകള്‍ക്കുള്ളതെന്നു വ്യക്തം. തുമ്പി തുള്ളല്‍പ്പാട്ട, 

ഈഞ്ഞാല്‍പ്പാട്ട, കുമ്മാട്ടിപ്പാട്ട എന്നിങ്ങനെയെല്ലാം ഓണപ്പാട്ടുകള്‍ നിലവിലുണ്ട്‌. 

ട ചിറക്കല്‍ ടി. ബാലകൃഷ്ണന്‍നായര്‍, കേരളതത/ലെ ഭാഷ്ഥഗാനങ്ങശീ (കേരള 
സാഹിത്യ അക്കാദമി, തൃശ്ശൂര്‍, 1979), പു. 72. 

തുമ്പപ്പൂവേ പൂത്തിരളേ 

നാളേയ്ക്കൊരു വട്ടി പുതരണേ 

ആയ്ക്കില ഈയ്ക്കില ഇളംകൊടി പൂയ്ക്കില 

പിന്നെ ഞാനെങ്ങനെ പുതരേണ്ടു? 

കാക്കപ്പുവേ പൂത്തിരളേ 

നാളേയ്ക്കൊരുവട്ടി പൂുതരണേ 

ആയ്ക്കില ഈയ്ക്കില ഇളംകൊടി പൂയ്ക്കില 

പിന്നെ ഞാനെങ്ങനെ പുതരേണ്ടു? 

അരിപ്പൂവേ പൂത്തിരളേ 

നാളേയ്ക്കൊരു വട്ടി പുതരണേ 

ആയ്ക്കില ഈയ്ക്കില ഇളംകൊടി പൂയ്ക്കില 

പിന്നെ ഞാനെങ്ങനെ പുതരേണ്ടു? 

പൂവായ പൂവെല്ലാം പിള്ള്േരിറുത്തു 

പൂവാങ്കുരുന്നില ഞാനുമിറുത്തു 

പിള്ളേരെ പൂവെല്ലാം കത്തിക്കരിഞ്ഞുപോയ്‌ 

ഞങ്ങളെ പൂവെല്ലാം മിന്നിത്തെളിഞ്ഞുപോയ്‌ 

പൂവേ...പൊലി...പൂവേ...പൊലി 

പൂവേ... പൊലി...പുവേ 

GAG ഉദ്ധരിച്ചതരം പാട്ടുകളില്‍ കാണാന്‍കഴിയുന്ന ഏറ്റവും വലിയ 

സവിശേഷത ആദ്യംമുതല്‍ അവസാനംവരെ വരികള്‍ ഒരേ ദൈര്‍ഘ്യത്തില്‍ 

ചിട്ടപ്പെടുത്തിയിരിക്കുന്നുവെന്നതാണ്‌. 

ഓണക്കാലത്തിന്റെ ഉത്സാഹം പ്രകടമായി വരുന്ന മറ്റൊരിനമാണ്‌ 

ഈഞ്ഞാല്‍പ്പാട്ട. കൃത്യമായ താളബോധമുള്ളവയാണ്‌ ഈ പാട്ടുകള്‍. 

ഈഞ്ഞാലോ -- ചക്കിയമ്മ 

മുട്ടയിട്ടു - കുഞ്ഞുകൊത്തി 

തോടടപ്പാന്‍ - കൈതവെട്ടി 

കൈതപ്പൂവേ - കൊടിയേറ്റ്‌ 

എന്തുകൊടി ? - വെറ്റക്കൊടി 

എന്ത്‌ വെറ്റ? - കണ്ണുവെറ്റ 

എന്ത്‌ കണ്ണ്‌? - ആനക്കണ്ണ്‌ 

എന്ത്‌ ആന? - കുഴിയാന 

എന്ത്‌ കുഴി ? - ചേമ്പിന്‍കുഴി 

എന്ത്‌ ചെമ്പ്‌ ? - വേട്ടുചേമ്പ്‌ 

എന്ത്വെട്ട ? - കല്ലുവെട്ട്‌ 

എന്ന രീതിയിലാണ്‌ ഒരു ഈഞ്ഞാല്‍പ്പാട്ട. 

ഉത്സവപ്പാട്ടുകളില്‍ ശ്രദ്ധയാകര്‍ഷിക്കുന്ന മറ്റൊരിനം തിരുവാതിരപ്പാട്ടു 

കളാണ്‌. ധനുമാസത്തിലെ ആതിര മഹോത്സവത്തോടനുബന്ധിച്ച്‌ CEOs 

സനഖ്യത്തിനും നെടുമംഗല്യത്തിനുമായി സ്ത്രീകള്‍ നടത്തുന്ന കൈകൊട്ടി 

ക്കളിയും അതിന്‌ താളം പകര്‍ന്നുകൊണ്ടുള്ള പാട്ടുകളും ഒരു ശാസ്ത്രീയ 

ചിട്ടപ്പെടുത്തലിനെ അനുസ്മരിപ്പിക്കുന്നു. 

ആലായാല്‍ തറവേണം 

അടുത്തൊരമ്പലം വേണം 

ആലിനു ചേര്‍ന്നൊരു 

കുളവും വേണം 

കുളിപ്പാനായ്‌ കുളം വേണം 

കുളത്തില്‍ച്ചെന്താമരവേണം 

കുളിച്ചുചെന്നകം പൂകാന്‍ 

ചന്ദനം വേണം. 

പുവായാല്‍ മണം വേണം 

പുമാനായാല്‍ ഗുണം വേണം 

പുമാനിനിമാര്‍കളായാ- 

ലടക്കം വേണം. 

നാടായാല്‍ നൃപന്‍വേണം 

14.



അരികേ മന്ത്രിയും വേണം 

നാട്ടീന്നു ഗുണമുള്ള 

പ്രജകള്‍ വേണം. 

യുദ്ധത്തില്‍ രാമന്‍ നല്ലൂ 

കുലത്തിങ്കല്‍ സീത നല്ലൂ 

ഈണുറക്കുമുപേക്ഷിക്കാന്‍ 

ലക്ഷമണന്‍ നല്ലൂ. 

പടയ്ക്കു ഭരതന്‍ നല്ലൂ 

പറക്കാന്‍ പൈങ്കിളി നല്ലൂ 

പറക്കുന്ന പക്ഷികളില്‍ 

ഗരുഡന്‍ നല്ലു 

മങ്ങാട്ടച്ചനു ഞായം നല്ലൂ 

മങ്ങാതിരിപ്പാന്‍ നില- 

വിളക്കു നല്ലൂ 

പാലില്‍ പഞ്ചസാര നല്ലു 

പാലിയത്തച്ഛനു നീതി നല്ലൂ 

പാരാതിരിപ്പാന്‍ ചില 

പദവി Men.” 

വിഷുപ്പക്ഷിയുടെ പാട്ടായി പരിഗണിച്ചുപാടുന്ന 

“വിത്തും കൈക്കോട്ടും 

കള്ളന്‍ ചക്കേട്ടു 

ചക്കയ്ക്കുപ്പില്ല 

അച്ഛന്‍ കൊമ്പത്ത്‌ 

അമ്മ വരമ്പത്ത്‌, 

എന്ന പാട്ടിലും കൃത്യമായ താളബോധം സൂക്ഷിച്ചിരിക്കുന്നതു കാണാം. 

* ചിറക്കല്‍ ടി ബാലകൃഷ്ണന്‍നായര്‍, പു. 121. 

15



താരാടുപാട്ടുകള്‍ 

കുഞ്ഞുങ്ങളെ ഉറക്കാന്‍ വേണ്ടി പാടുന്നതാണ്‌ താരാട്ടുപാട്ടുകള്‍. 

കേരളത്തില്‍ നിലവിലുള്ള താരാട്ടുപാട്ടുകള്‍ രണ്ടു രീതിയില്‍ കാണാന്‍ കഴിയും. 

ഒന്ന്‌ തനിപ്രാദേശികമായ ചുറ്റുപാടില്‍ സാധാരണക്കാരന്‍ പാടി പ്പതിപ്പിച്ച 

പാട്ടുകള്‍. 

“വാ...വാ...വാ...വാ...വാ...വാ.. 

വാ...വാ..വാ..വാ..വാ..വാ....”” 

എന്നും 

“GO CO Go GO GO Mo 

G@ GO Mo GO GO Go” 

എന്നിങ്ങനെയും മറ്റുമുള്ള വായ്ത്താരിയുടെ അകമ്പടിയോടെയാണ്‌ 

ഇത്തരം പാട്ടുകള്‍ പാടിക്കേള്‍ക്കുന്നത്‌. 

ഇരയിമ്മന്‍ തമ്പിയുടെ ഓമനത്തിങ്കള്‍ക്കിടാവോ” എന്ന താരാട്ടപാട്ട 

പ്രശസ്തമാണ്‌. 

ഓമനത്തിങ്കള്‍ കിടാവോ...നല്ല 

കോമളത്താമരപ്പുവോ.? 

പൂവില്‍ നിറഞ്ഞ മധുവോ...പരി 

പൂര്‍ണ്ണേന്ദു തന്റെ നിലാവോ... 

എല്ലാത്തിനെയും അധുഃകരിച്ചുകൊണ്ട്‌ ഇന്നും എന്നും ജീവിക്കാന്‍ 

കഴിവുള്ളതാരാട്ടാണ്‌ ഓമനത്തിങ്കള്‍ക്കിടാവോ..” 

7 എം.ലീലാവതി, മലയാള കവിതാസാഹിതൃചരിത്രം, (കേരള സാഹിത്യഅക്കാദമി, തൃശൂര്‍, 1980), 

പു. 160 

തമാശപ്പാട്ടുകള്‍ 

കൃത്യമായ താളബോധം സൂക്ഷിക്കുന്ന ഇനിയൊരിനം തമാശപ്പാട്ടു 

കളാണ്‌. വരികളില്‍ മുറ്റിനില്‍ക്കുന്ന ഫലിതമോ, പാട്ട ആത്യന്തികമായി 

പ്രതിനിധാനം ചെയ്യുന്ന തമാശ കലര്‍ന്ന സംഭവങ്ങളോ ഒക്കെയാണ്‌ ഇതിലുടെ 

വിടരുന്നത്‌. വരികളുടെ ആവര്‍ത്തനമാണ്‌ ഇത്തരം പാട്ടുകളുടെ 

സവിശേഷതയായി ചൂണ്ടിക്കാട്ടാനുള്ളത്‌. ഒരു പാട്ടു ശ്രദ്ധിക്കുക. 

പോകാലോ പോകാലോ 

മഞ്ഞക്കാട്ടില്‍്‌ പോകാലോ 

മഞ്ഞക്കാട്ടില്‍ പോയാല്‍ 

മഞ്ഞക്കിളിയെ പിടിക്കാലോ 

മഞ്ഞക്കിളിയെ പിടിച്ചാലോ 

പപ്പും പൂടേം പറിക്കാലോ 

ഉപ്പും മുളകും തിരുമ്മാലോ 

ഉപ്പും മുളകും തിരുമ്മ്യാലോ 

ചട്ടിലിട്ടു വറുക്കാലോ 

ചട്ടിലിട്ടു വറുത്താലോ 

വച്ചെല വാട്ടിപൊതിയാലോ 

പച്ചെല വാട്ടിപ്പൊതിഞ്ഞാലോ 

തണ്ടാന്‍ പടിക്കല്‍ ചെല്ലാലോ 

തണ്ടാന്‍ പടിക്കല്‍ ചെന്നാലോ 

കള്ളാലിത്തിരി മോന്താലോ 

കള്ളാലിത്തിരി മോന്ത്യാലോ 

ഓളേം മക്കളേം തല്ല്യാലോ 

കോലോത്തും വാതുക്കല്‍ ചെല്ലാലോ 

കോലോത്തും വാതുക്കല്‍ ചെന്നാലോ 

കാലും പെണച്ചങ്ങു നിക്കാലോ 

കാലും പെണച്ചങ്ങു നിന്നാലോ 

കാര്യംകൊണ്ടിത്തിരി പറയാലോ 

കാര്യം കൊണ്ടിത്തിരി പറഞ്ഞാലോ 

കഴുമ്മേല്‍്‌ കിടന്നങ്ങാടാലോ?" 

ഒരേ താളക്രമം ആദ്യന്തം സുൂുക്ഷിക്കുന്നുവെന്നതാണ്‌ ഇത്തരം പാട്ടു 

കളുടെ സവിശേഷതകയായി എടുത്തു പറയാനുള്ളത്‌. 

വടക്കന്‍പാടടും തെക്കന്‍പാട്ടും 

ഉത്തരകേരളത്തില്‍ പണ്ട്‌ ജീവിച്ചിരുന്ന ഏതാനും വീരപുരുഷന്മാരുടെയും 

വീരവനിതകളുടെയും അപദാനങ്ങളാണ്‌ വടക്കന്‍പാട്ടുകള്‍. ദേവതാപ്രീതികര 

ങ്ങളായ പാട്ടുകളും ദേശചരിധ്രപരമായ പാട്ടുകളും അടങ്ങിയതാണ്‌ തെക്കന്‍ 

പാട്ടുകള്‍. പുത്തൂരം, തച്ചോളി എന്നീ കുടുംബങ്ങളിലെ നായകന്മാരായ 

ആരോമല്‍ചേകവര്‍, ഒതേനന്‍ എന്നിവരെ ക്രേന്ദ്രമാക്കിയാണ്‌ മിക്കവാറും വടക്കന്‍ 

പാട്ടുകള്‍. അമാനുഷികതയും അമരത്വവുമൊക്കെയാണ്‌ ഇതിന്റെ പ്രമേയങ്ങള്‍. 

ഒരര്‍ത്ഥത്തില്‍ പ്രാദേശികചരിത്രത്തിന്‌ കനത്ത ഈടുവെപ്പുകള്‍ കൂടിയാണ്‌ ഇവ. 

ചരിത്രപരമായും വസ്തുതാപരമായും സാധുതയുള്ളതും ഇല്ലാത്തതുമായ 

കഥകള്‍ ഇത്തരം പാട്ടുകള്‍ക്കു വിഷയീഭവിച്ചുകാണുന്നുണ്ട്‌. പോര്‍വീര്യക്കലി 

യൊടുങ്ങാത്ത കടത്തനാടന്‍കളരി കൊണ്ടും കൊടുത്തും നേടിയ നേട്ടങ്ങളും 

നഷ്ടങ്ങളും വടക്കന്‍പാട്ടില്‍ പറയുന്നു. ചതി, വഞ്ചന, പ്രതികാരം മുതലായ 

വിഷയങ്ങള്‍ ക്രേന്ദീകരിച്ചുകൊണ്ടാണ്‌ മുഖ്യമായും പാട്ടുകള്‍ പാടിക്കേള്‍ക്കുന്നത്‌. 

ഇത്തരം പാട്ടുകള്‍ തൊഴിലിന്റെ ആയാസം ലഘുകരിക്കുന്നതിനായി വയലേല 

കളില്‍ നിന്നുമാണ്‌ പാടിക്കേട്ടിട്ടുള്ളത്‌. ഒരാള്‍ നിര്‍ത്തുമ്പോള്‍ “ഉം...” എന്നോ 

"BD..." എന്നോ തുടര്‍ച്ച നല്‍കിയാണ്‌ അടുത്തയാള്‍ അടുത്ത വരി പാടുന്നത്‌. 

തെക്കന്‍തിരുവിതാംകുറിന്റെ ചില ഭാഗങ്ങളില്‍ പ്രചാരത്തിലിരുന്നവയാണ്‌ 

തെക്കന്‍പാട്ടുകള്‍. “ഇരവിക്കുട്ടിപ്പിള്ളപോര്‌' ഇതില്‍ പ്രമുഖമാണ്‌. 

" ചിറക്കല്‍ടി ബാലകൃഷ്ണന്‍നായര്‍, പു. 88 

പതിനെട്ടു വീരവനിതകളുടെ പേരു വ്യക്തമാക്കുന്ന ഒരു വടക്കന്‍ പാട്ടിന്റെ 

താളപദ്ധതി നോക്കുക. 

ആറ്റുമണമ്മേലെ ഉണ്ണിയാര്‍ച്ച 

ചെറുപുരം തുളുക്കോട്ട കുഞ്ഞിക്കന്നി 

കുന്നുമ്മല്‍ വെമ്മേരി കുഞ്ഞിമാതു 

അടിവാരത്തുണ്ണൂലി തീയപെണ്ണ്‌ 

കുറുമച്ചെറുപെണ്ണ്‌ കുഞ്ഞിത്താലു 

ചുഴലിക്കുറുമ്പേരി നേത്യാരമ്മ 

മാടായിമണിക്കോയിലോ തമ്പുരാട്ടി 

എളയെടത്തെളംകന്നി കുഞ്ഞിമാളു 

കിളിയാപുരം കുട്ടി മാരക്കണ്ണി 

കൈതേരി നാല്കെട്ടില്‍ തേമനമ്മ 

മംഗലത്ത്‌ കുഞ്ഞമ്മ കുഞ്ഞിമാക്കം 

തിരുവാലരയത്തി കുഞ്ഞിപ്പെണ്ണ്‌ 

മണിമലക്കോട്ടേലെ കുട്ടിമാണി 

പുലയനാര്‍ പുതുക്കോട്ട പുള്ളുവത്തി 

പുമാതയ്‌ പൊന്നമ്മ പൂലുവത്തി 

ആറ്റിലരഞ്ഞോളി വേട്ടുവത്തി 

പുട്ടോളെടക്കണ്ടി കുഞ്ഞനമ്മു 

മതിലേരിലൂങ്കൊയിലോം കുഞ്ഞിക്കന്നി”.” 

മാപ്പിളപ്പാട്ടുകള്‍ 

മലബാറിലെ മുസ്ലീങ്ങളെ മാപ്പിളമാര്‍ എന്നും അവരുടെ ഗാനകൃതികളെ 

മാപ്പിളപ്പാട്ടുകള്‍ എന്നും പണ്ടേ വിളിച്ചുപോരുന്നു. കേരളത്തില്‍ ഒരുപാട്‌ നാടോടി 

സംഗീതരുപങ്ങള്‍ ഉണ്ടെങ്കിലും മാപ്പിളപ്പാട്ട മാത്രമാണ്‌ അതിജീവിച്ചു 

നില്‍ക്കുന്നത്‌. പേരില്‍ സമുദായമുണ്ടെങ്കിലും ആസ്വാദനത്തില്‍ അതിനെ 

" എം.സി. അപ്പുണ്ണിനമ്പ്യാര്‍, (സമ്പാ): വടക്കന്‍പാട്ടുകള്‍, (സാഹിത്യപ്രവര്‍ത്തകസഹകരണ 
സംഘം, കോട്ടയം 1983), പു.112 

അതിജീവിച്ച്‌ എല്ലാവരുടെയും ഹൃദയം കീഴടക്കാന്‍ മാപ്പിളപ്പാട്ടിന്‌ സാധിച്ചു. “പി. 

ഭാസ്‌ക്കരനും കെ. രാഘവനുമാണ്‌ “കായലരികത്ത്‌” എന്ന ചലച്ചിര്തരഗാനത്തിലൂടെ 

ഈ ശാഖയെ പൊതുധാരയിലേക്ക്‌ എത്തിച്ചത്‌” എന്ന്‌ വി.ടി. മുരളി പറയുന്നു. "” 

മാപ്പിളപ്പെണ്‍കുട്ടികളുകളുടെ ഇടയില്‍ പ്രചാരത്തിലുണ്ടായിരുന്ന ഒരു 

നാടന്‍ മാപ്പിളപ്പാട്ട ഇങ്ങനെയാണ്‌. 

ഇടിയുണ്ട്‌ വെട്ടണ്‌ മഴയുണ്ട്‌ പെയ്യ്ണ്‌ 

ചേക്കാമ്മാക്കന്റെ മകളുണ്ട്‌ വര്‍ണ 

എന്തുടുത്ത്‌ പട്ടുടുത്ത്‌ പാട്ടിന്റെ മുട്ടില്‍ ചോരാ- 

ചോര കഴ്കാന്‍ ചോലേ ചെന്നപ്പം 

ചോലേലുണ്ടൊരു പാളാ 

പാളകുത്താന്‍ കൊല്ന്‌ ചെന്നപ്പ- 

കോല്മ്മലുണ്ടൊരു ചുണ്ടിച്ചി 

ചുണ്ടിച്ചിന്റെ കാത്കുത്തും 

പട്ടരെ വീട്ടീക്കല്യാണോം 

കല്യാണോം സഭ കല്യാണം- 

കല്യാണോം സഭ കല്യാണോം.' 

വിഷയവൈവിദ്ധ്യം മാപ്പിളപ്പാട്ടിനുണ്ടെങ്കിലും പ്രണയവും ശ്ൃംഗാരവു 

മാണ്‌ കുടുതലും. ലോട്ടറി വിഷയമാക്കിക്കൊണ്ട്‌ നാടകകൃത്തായ കെ.ടി. മുഹമ്മദ്‌ 

എഴുതിയ ഒരു മാപ്പിളപ്പാട്ട നോക്കുക 

ഭാഗ്യമെന്ന സുന്ദരിപ്പെണ്ണിന്റെ 

കളിചിരി കണ്ടിട്ടല്ലേ 

" വിളക്കുമരച്ചോട്ടിലെ ഭുമ? (ലിപി പബ്ലിക്കേഷന്‍സ്‌, കോഴിക്കോട, 2011), പു. 87. 

"Bog flaajslog ചതി;തസഞ്ചാരങ്ങള്‍, വി.എം. കുട്ടി, (കേരള മാപ്പിളകലാഅക്കാദമി, 
കോഴിക്കോട, 2006,) പു. 7172 

ഭാവിയെപ്പറ്റിപ്പറയും വാക്കു 

കേള്‍ക്കല്ലെ - നമ്മുടെ 

നല്ല പൈസ കൊടുത്തവളെ 

തീറ്റിപ്പോറ്റല്ലേ. 

വള്ളംകളിപ്പാട്ടുകളും കല്യാണപ്പാട്ടുകളും 

സ്വത്വത്തില്‍ സംഗീതം കാത്തുസൂുക്ഷിക്കുന്നവയാണ്‌ വഞ്ചിപ്പാട്ടുകള്‍. 

നതോന്നത വൃത്തത്തില്‍ ഇവ ചിട്ടപ്പെടുത്തിയിരിക്കുന്നു. വരികള്‍ കൃത്യമായ 

അക്ഷര്രകമം പാലിക്കുന്നുണ്ട്‌. തുഴയുമ്പോഴുള്ള മന്ദഗതിയും പിന്നീടുള്ള വേഗത 

യും പാട്ടിലൂടെയാണ്‌ നിയ്യുനത്രിക്കപ്പെടുന്നത്‌. 

“തെയ്‌ തെയ്‌ തക തെയ്‌ തെയ്‌ തോം 

തിത്തിത്താ തിത്തെയ്‌ തെയ്‌...” 

എന്ന മട്ടിലാണിത്‌. 

ഒരു കാലത്ത്‌ ഏതാണ്ടെല്ലാ ജാതി-മത-വിഭാഗങ്ങള്‍ക്കിടയിലും ഒരു 

പോലെ പ്രചാരത്തിലുണ്ടായിരുന്നവയാണ്‌ കല്ല്യാണപ്പാട്ടുകള്‍. ഏറെ ഉത്സാഹം 

അലതല്ലുന്ന അന്തരീക്ഷത്തിലാണ്‌ ഇവയുടെ അവതരണം. 

പുള്ളുവന്‍പാട്ട്‌ 

കേരളത്തിന്റെ നാനാഭാഗങ്ങളിലായി ജീവിച്ചുവരുന്ന വര്‍ഗ്ഗക്കാരാണ്‌ 

പുള്ളുവര്‍. അവരുടെ ഉത്പത്തിയെയും കലാപാരമ്പര്യത്തെക്കുറിച്ചും അവര്‍ 

ക്കിടയില്‍ ചില പാട്ടുകളുണ്ട്‌. ദക്ഷിണകേരളത്തിലെ പുള്ളുവരാണ്‌ സര്‍പ്പപ്പാട 

പാടാറുള്ളത്‌. പുള്ളുവവീണ, പുള്ളുവമിഴാവ്‌, പുള്ളുവക്കുടം, കൈമണി 

എന്നിവയാണ്‌ അവരുടെ വാദ്യോപകരണങ്ങള്‍. “ഓണം, വിഷു തുടങ്ങിയ 

വിശേഷാവസരങ്ങളില്‍ പുള്ളുവര്‍ ഭവനംതോറും ചെന്ന്‌ പാട്ട പാടിവരുന്നു. നെല്ല്‌, 

അരി, തുണി, പണം മുതലായവ അവര്‍ക്ക്‌ ലഭിക്കും. അത്യുത്തര കേരളത്തിലെ 

പുള്ളുവര്‍ കൊയ്ത്തുകാലത്ത്‌ വയലുകളില്‍ ചെന്ന്‌ പാട്ടുപാടി നെല്‍ക്കറ്റകള്‍ 

ശേഖരിക്കാറുണ്ട്‌. ഗ്രാമീണജീവിതത്തില്‍ പുള്ളുവര്‍ക്ക്‌ ശ്രദ്ധേയമായ പരിഗണന 

ഉണ്ടായിരുന്നു.” ” 

പാണപ്പാട്ട 

തുയിലുണര്‍ത്തുന്നവരാണ്‌ പാണന്‍മാര്‍. കര്‍ക്കിടമാസത്തില്‍ ചേട്ടയെ 

അകറ്റാനും ശീവോതിയെ സ്വീകരിക്കാനും പാണര്‍ വീടുകള്‍ തോറും ചെന്ന്‌ 

തുടികൊട്ടിപ്പാടുന്നു. തുയിലൂണര്‍ത്തുപാട്ട ആണ്‌ പ്രശസ്തം. കണ്ണേര്‍പാട്ട, 

എണ്ണമ്ന്ത്രപ്പാട്ട, തോലുഴിച്ചല്‍ പാട്ട, ബലിക്കളപ്പാട്ട തുടങ്ങിയവയും പ്രധാനമാണ്‌. 

മലബാറിലെ പാണന്മാര്‍ തോറ്റംപാട്ടുകൾ പാടും. ഓണപ്പാട്ടുകളും പൊലിച്ചു 

പാട്ടുകളും ശീവോതിപ്പാട്ടുകളും കലിയന്‍ പാട്ടുകളും മലബാറിലെ പാണന്മാര്‍ 

ക്കിടയിലുണ്ട്‌. 

പലവകപ്പാട്ടുകള്‍ 

പ്രതേൃകിച്ചൊരു വര്‍ഗ്ഗീകരണത്തിനു വശംവദമാകാത്ത ചില പാട്ടുകളുണ്ട്‌. 

അവയുടെ മുഖ്യ ലക്ഷ്യം തൊഴിലിടത്തിലെ വിഷമം നീക്കുകതന്നെയാണ്‌. 

ഉദാ: ഏലേലയ്യാ ഏലേലം 

ഏലേലയ്യാ ഏലേലം 

പാറക്ക്ട്ടടി പാറക്ക്ട്ടടി 

ഏലേലയ്യാ ഏലേലം 

തൊപ്പനാളുകളൊപ്പരംകൂടി 

പാറക്കിട്ടടി ഏലേലം 

ഏലേലയു ഏലേലം 

ഏലേലയു ഏലേലം 

" എം.വി. വിഷ്ണുനമ്പൂതിരി, ഫേക്ലോര്‍ ന7ഘങ്ടു, പു. 269. 

22



ഞെട്ടട്ടപാറ പൊട്ടട്ട പാറ 

പൊളിയട്ട പാറ ഏലേലം. 

ചലച്ചിരതഗാനങ്ങള്‍ 

മലയാളത്തിന്റെ സവിശേഷമായ പാട്ടുപാരമ്പര്യത്തെക്കുറിച്ചാണ്‌ ഇത്രയും 

പറഞ്ഞത്‌. ഇനിയും വിസ്തരിക്കാന്‍ അനവധി പാട്ടുകളുണ്ട്‌. നാം മനസ്സി 

ലാക്കുന്ന സത്യം ഇവയൊന്നും മലയാളിക്ക്‌ പൊതുവായി തങ്ങളുടേതാണെന്ന്‌ 

പറയാവുന്ന മലയാളസംഗീതമല്ല എന്നതാണ്‌. ചലച്ചിര്രഗാനങ്ങളും നാടക 

ഗാനങ്ങളും അങ്ങനെയായി എന്നതാണ്‌ ചരിത്രസത്യം. നാടകഗാനങ്ങള്‍ 

പ്രബന്ധവിഷയത്തിലേക്ക്‌ വരാത്തതുകൊണ്ട്‌ അതിലേയ്ക്ക്‌ കടക്കുന്നില്ല. 

“നവോത്ഥാനകാലത്തിനുശേഷമുള്ള കേരളത്തെ രൂപപ്പെടുത്തിയ അനുഭൂതി 

സാന്ദ്രമായ ശ്രവ്യഘടകങ്ങളാണ്‌ ചലച്ചിത്രഗാനങ്ങള്‍. എല്ലാ മനുഷ്യര്‍ക്കും 

കേള്‍ക്കാനുള്ള അവകാശവും അനുവാദവുമുള്ളതാണ്‌ ചലച്ചിത്രഗാനങ്ങള്‍. 

നമ്പുതിരിയുടെയും നായരുടെയും ഈഴവരുടെയും പറയരുടെയും പുലയരുടെയും 

പാട്ടുകളായിരുന്നു ഇവിടെ മുന്‍പ്‌ ഉണ്ടായിരുന്നത്‌. ജാതിസംഗീതങ്ങള്‍. ഓരോ 

സംഗീതവും ജാതിക്കുള്ളില്‍ ജനിച്ചു ജീവിച്ചു മരിച്ചു. അവയൊന്നും കേരളത്തിന്റെ 

പൊതുസംഗീതമായിരുന്നില്ല. സംഗീതം ശരിക്കും ജനകീയമായത്‌ ചലച്ചിത്രഗാന 

ങ്ങളോടെയാണ്‌. ഓരോ പാട്ടിലൂടെയും അനുഭവങ്ങളെയും സ്വപ്നങ്ങളെയും 

ലോകാനുഭുതികളെയും തിരിച്ചറിഞ്ഞ മലയാളികള്‍ ചലച്ചിത്രഗാനങ്ങള്‍ക്ക്‌ നല്ല 

പ്രചാരം നല്‍കി. അങ്ങനെ 1950-കള്‍ തൊട്ട്‌ മലയാളിയുടെ സ്വന്തം സംഗീതമായി, 

ജനപ്രിയസംഗീതമായി ചലച്ചിര്രഗാനങ്ങള്‍ മാറി. മലയാളിയുടെ പ്രധാന 

ജീവിതാനന്ദം തന്നെയായി അവ ജനതയുടെ പൊതുബോധത്തില്‍ 

ആഴ്ന്നിറങ്ങി. ” 

3 കെ.വി. ശശി, “വയലാറിന്റെ ഗാനസഞ്ചാരങ്ങള്‍' (ച്രന്ദിക ആഴ്ചപ്പതിപ്പ്‌, കോഴിക്കോട, 

നവം. 8 2018),പു. 15. 

ചലച്ചിത്രഗാനങ്ങള്‍ പചെയ്തുകൊണ്ടിരിക്കുന്ന ജനസേവനം വളരെ 

വലുതാണെന്നും ജീവിതത്തിന്റെ ഓരോ സന്ദര്‍ഭങ്ങള്‍ക്കും അത്‌ പിന്നണി പാടി 

ക്കൊണ്ടിരിക്കുന്നു. പി.കെ. ദയാനന്ദന്‍ അഭിപ്രായപ്പെടുന്നുണ്ട്‌. പാവപ്പെട്ടവന്റ 

കവിതയും തത്വശാസ്ര്രവും ധര്‍മ്മശാസ്ത്രവും മലയാളത്തില്‍ ചലച്ചിത്രഗാന 

മാണെന്ന്‌ കല്‍പ്പറ്റ നാരായണനും നിരീക്ഷിക്കുന്നു. " കേരളത്തിലെ എല്ലാ കാല 

ങ്ങളിലെയും നാടന്‍പാട്ടുകളും പലവക ഭാഷാഗാനങ്ങളും വിവിധ രൂപങ്ങളില്‍ 

മലയാളചലച്ചിര്തഗാനങ്ങളില്‍ കടന്നുവന്നിട്ടുണ്ട്‌. ചലച്ചിര്ത ഗാനങ്ങളില്‍ ഇടം 

പിടിക്കാത്ത പൂര്‍വൃകാലപാട്ടരൂപങ്ങള്‍ ഇല്ലെന്ന്‌ പറയാം. 

" പി.കെ.ദയാനന്ദന്‍, “ആത്മകഥാഗാനങ്ങള്‍', ആത്മഗാനം, വി.ആര്‍.സുധീഷ്‌ (ഡി.സി. 
ബുക്സ്‌ കോട്ടയം, 2004), പു.7. 

" കല്‍പ്പറ്റ നാരായണന്‍ “അനുരാഗിയുടെ ഡയറക്ടറി”, ആത്മഗാനം, വി.ആര്‍.സുധീഷ്‌, 
പു.9. 

അദ്ധ്യായം രണ്ട്‌ 

പി. ഭാസ്ക്കരന്‍, വയലാര്‍ രാമവര്‍മ്മ, ഒ.ഏന്‍.വി. കുറുപ്പ്‌ 

ചലച്ചിര്തഗാനങ്ങളുടെ പരിവര്‍ത്തനകാലം 

സംസ്‌ക്കാരപഠനം നടത്തുന്ന ഏതൊരാള്‍ക്കും ഒഴിച്ചുകൂുടാനാവാത്ത 

മേഖലയാണ്‌ ചലച്ചിര്രഗാനശാഖ. ലോകത്തിന്റെ ഇതരഭാഗങ്ങളില്‍ നിര്‍മ്മിക്കുന്ന 

ചലച്ചിര്രങ്ങളില്‍നിന്നും വ്യതസ്തമായി ഗാനങ്ങള്‍ ഇന്ത്യന്‍ സിനിമയുടെ 

അവിഭാജ്യഘടകമാണ്‌. സിനിമയിലെ കഥാസന്ദര്‍ഭത്തിനൊത്താണ്‌ ഗാനങ്ങള്‍ 

പിറവികൊള്ളുന്നത്‌. രംഗങ്ങളുടെ ഭാവതീര്വത വര്‍ദ്ധിപ്പിക്കാനോ, കഥാസന്ദര്‍ഭ 

ങ്ങളെ വിശദീകരിക്കാനോ, നിശ്ശബ്ദതയെ പൂരിപ്പിക്കാനോ പൊലിമ കൂട്ടാനോ 

ഗാനങ്ങള്‍ സിനിമയില്‍ ഉപകരിക്കുന്നു. 1935-ലാണ്‌ പിന്നണിപാടുക എന്ന രീതി 

സിനിമയില്‍ വരുന്നത്‌. ഗാനമായും പശ്ചാത്തലസംഗീതമായും രണ്ടു തരത്തില്‍ 

സംഗീതം സിനിമയില്‍ ചേര്‍ന്നു നില്‍ക്കുന്നുണ്ട്‌. ആദ്യകാല മലയാള സിനിമകള്‍ 

സംഗീതനാടകം പോലെയായിരുന്നു. 1938-ല്‍ പുറത്തുവന്ന ആദ്ൃശബ്ദചിത്രമായ 

ബാലനില്‍ 23 പാട്ടുകളുണ്ടായിരുന്നു. മുതുകുളം രാഘവന്‍ പിള്ളയാണ്‌ പാട്ടുകള്‍ 

എഴുതിയത്‌. ഒരുപാട രംഗങ്ങള്‍ പാട്ടിലൂടെ പറഞ്ഞാണ്‌ ബാലന്റെ കഥ മുന്നോട്ടു 

പോയത്‌. രണ്ടാമത്തെ മലയാളചിത്രമായ ജ്ഞാനാംബികയില്‍ 14 ഗാനങ്ങളും 

മൂന്നാമത്തെ ചിത്രമായ നിര്‍മ്മലയില്‍ 12 പാട്ടുകളും ഉണ്ടായിരുന്നു. നിര്‍മ്മലയിലെ 

പാട്ടുകള്‍ എഴുതിയത്‌ ജി. ശങ്കരക്കുറുപ്പ്‌ ആയിരുന്നു. “ഗാനങ്ങള്‍ അവ 

അവതതരിപ്പിക്കപ്പെടുന്ന സന്ദര്‍ഭത്തിനിണങ്ങണമെന്ന നിര്‍ബന്ധബുദ്ധി കാണികള്‍ 

ക്കോ സംവിധായകനോ ഇല്ല. കഥാഗതിയില്‍ നിന്നും പിരിമുറുക്കത്തില്‍നിന്നു 

മുള്ള താല്‍ക്കാലികമുക്തിയായി പ്രേക്ഷകര്‍ ഗാന രംഗത്തെ സ്വീകരിക്കുന്നു.” 

' ആര്‍.വി.എം. ദിവാകരന്‍, “പാട്ടിന്റെ മായക്കാഴ്ചകള്‍”, മലയാളചലച്ചി[തഗാനം സ്ധാഹിത്യയം 
ചത്ര്ത്രം (നാഷണല്‍ ബുക്ക്സ്റ്റാള്‍, കോട്ടയം, 2013), പു. 52, 53. 

അഭയദേവ്‌ ആണ്‌ പിന്നീട്‌ വന്ന പ്രധാനഗാനരചയിതാവ്‌. അന്‍പതോളം 

സിനിമകളില്‍ അദ്ദേഹം ഗാനങ്ങള്‍ എഴുതി. ഗാനങ്ങളിലെ സാഹിത്യ 

മൂല്യത്തെ അന്നൊന്നും ആരും പരിഗണിച്ചിട്ടില്ല. 1954-ല്‍ “നീലക്കുയില്‍” വന്ന 

പ്പോഴാണ്‌ സിനിമയിലെ കവിതാസാദ്ധൃതകളെ ആസ്വാദകര്‍ പ്രധാനമായി കണ്ടത്‌. 

പി. ഭാസ്‌ക്കരന്‍, വയലാര്‍ രാമവര്‍മ്മ, ഒ.എന്‍.വി.കുറുപ്പ്‌ എന്നീ മുന്നു കവികള്‍ 

സിനിമയില്‍ ഗാനരചയിതാക്കളായി വന്നതോടുകുടിയാണ്‌ മലയാള 

സിനിമാഗാനങ്ങള്‍ക്ക്‌ സാഹിത്ൃയപരതയുടെ സൌന്ദര്യം ലഭിച്ചത്‌. ഇവരെ ഒരു 

കവിരധ്രയമായാണ്‌ ഗാനരചനാരംഗത്ത്‌ പരിഗണിക്കുന്നത്‌. അന്യഭാഷയില്‍ നിന്ന്‌ 

കടംകൊണ്ട ഈണങ്ങള്‍ക്കനുസരിച്ച്‌ പാട്ടുകളെഴുതിയിരുന്ന പൂര്‍വ്ൃവരീതികളില്‍ 

നിന്ന്‌ വൃത്യസ്തമായി കേരളീയ്രപാതിനിധ്യമുള്ള മൌലികമായ മലയാളദേശപ്പാട 

നീലക്കുയിലിലൂടെ ആളുകള്‍ കേട്ടു. റേഡിയോ എന്ന മാധ്യമം ആ പാട്ടുകള്‍ 

ലോകത്തെ കേള്‍പ്പിച്ച്‌ ജന്പപിയമാക്കി. സമൂഹത്തിന്റെ സ്വത്വബോധവും കേരളീയ 

തയുടെ സംസ്ക്കാരവും ഭാവനയുടെ സൌന്ദര്യവും പ്രതിഫലിപ്പിക്കുന്ന പാട്ടുകള്‍ 

പിന്നീടങ്ങോട്ട മലയാളസിനിമയിലുണ്ടായി. അന്‍പതുകള്‍ തൊട്ട്‌ എണ്‍പതുകള്‍ 

വരെയാണ്‌ ഈ സവിശേഷതകളുള്ള പാട്ടുകളുടെ സുവര്‍ണ്ണകാലം. അതിനു 

പിന്നചന്റ പ്രവര്‍ത്തിച്ച പ്രധാന നവോത്ഥാനഘടകങ്ങളാണ്‌ പി. ഭാസ്ക്കരനും 

വയലാറും ഒ.എന്‍.വിയും എഴുതിയ ഗാനങ്ങള്‍. കാല്പനികമായ ഒരു കേരളീയത 

സൃഷ്ടിക്കുവാന്‍ ഇവരുടെ പാട്ടുകള്‍ക്കു കഴിഞ്ഞു. കേരളീയ പ്രകൃതിയും 

പ്രണയവും കുടുംബ ബന്ധങ്ങളും ആഘോഷങ്ങളും ആചാരങ്ങളും അദ്ധ്വാനവും 

സാമുഹിക്ചലനങ്ങളുമെല്ലാം ഈ ഗാനങ്ങളില്‍ കാണാം. 

ചങ്ങമ്പുഴയുടെ അനുകര്‍ത്താക്കള്‍ 

പി. ഭാസ്ക്കരന്‍, വയലാര്‍, ഒ.എന്‍.വി. എന്നീ കവികള്‍ ചങ്ങമ്പുഴയുടെ 

അനുകര്‍ത്താക്കളായിട്ടാണ്‌ മലയാളകവിതാരംഗത്ത്‌ വന്നത്‌. 'മാറ്റൊലിക്കവികള്‍' 

എന്ന്‌ വിശേഷിപ്പിക്കപ്പെട്ട അവരുടെ ഗാനങ്ങളിലും ചങ്ങമ്പുഴയുടെ സ്വാധീനം 

ആദ്യകാലങ്ങളില്‍ ഉണ്ടായിരുന്നു. “നമ്മുടെ ചേതനകളെജയെല്ലാം മയക്കിയുറക്കുന്ന 

മനോഹരഗാനം. നമ്മുടെ ഓരോ സിരകളെയും പുണര്‍ന്നുണര്‍ത്തുന്ന മധുര 

സംഗീതം. നാം അകന്നുപോകണമെന്നാശിച്ചാലും അതിലേക്കുതന്നെ നമ്മെ 

ആകര്‍ഷിക്കുന്ന ഒരുതരം പുതിയ ഗാനപ്രവാഹം.” ചങ്ങമ്പുഴക്കവിതകളെ പി. 

ഭാസ്ക്കരന്‍ വിലയിരുത്തുന്നത്‌ അങ്ങനെയാണ്‌. പി. ഭാസ്ക്കരന്റെയും വയലാറി 

ന്റെയും ഒ.എന്‍.വി.യുടെയും ജനകീയ വിപ്പവ കവിതകളുടെ പ്രചോദനം 

ചങ്ങമ്പുഴ തന്നെയായിരുന്നു. “വയലാര്‍ ഗര്‍ജ്ജിക്കുന്നു” എന്ന കാവ്യം സാദ്ധ്യ 

മാക്കിത്തീര്‍ത്തത്‌ ചങ്ങമ്പുഴക്കവിതയുടെ പശ്ചാത്തലമാണ്‌ എന്നതിനും 

സംശയമില്ല. എന്തുകൊണ്ടെന്നാല്‍ നമ്മുടെ ജനകീയ കാവ്യശൈലിയുടെ 

മൌലികസ്രോതസ്സ്‌ എന്നും ചങ്ങമ്പുഴ തന്നെയായിരുന്നു” അങ്ങനെയാണെങ്കിലും 

പി. ഭാസ്‌ക്കരനും വയലാറും ഒ.എന്‍.വിയും എഴുതിയ ചലച്ചിത്രഗാനങ്ങള്‍ 

ചങ്ങമ്പുഴയെക്കാള്‍ വലിയ സ്വാധീനം മലയാളി മനസ്സുകളിലുണ്ടാക്കി. "യവനിക" 

എന്ന കവിതയില്‍ തന്റെ കഥാപാ്രതമായ ശേഖരനിലൂടെ ചങ്ങമ്പുഴ പാട്ടിനെപ്പറ്റി 

ഒരു വിശേഷണം നല്‍കുന്നുണ്ട്‌. അത്‌ ഈ മുന്നു പാട്ടെഴുത്തുകാര്‍ക്കും ചേരും. 

ഭാഷ പൂത്തും വികാരം തളിര്‍ത്തും 

ഭാവനയ്ക്കു പുളകം കിളിര്‍ത്തും 

ചോരയില്‍ ചേര്‍ന്നലിഞ്ഞുപോം 

ഗാനധാരകളെ ജയജയ നിങ്ങള്‍. 

ജീവിതത്തിന്റെ സ്വപ്നചിത്രങ്ങള്‍ സമഗ്രമായി അവതരിപ്പിക്കുന്ന ഒരു 

കാല്‍പ്പനിക പ്രദര്‍ശനശാലയാണ്‌ ചങ്ങമ്പുഴക്കവിത. ചങ്ങമ്പുഴ തൊടാത്ത ഒരു 

പ്രണയഭാവവും ഇല്ല. ഒരു സ്വപ്നകാന്തിയും ഇല്ല. “ഇന്നലെ രാത്രിയില്‍ 

ഞാനൊരു പുവിന്റെ മന്ദസ്മിതത്തില്‍ കിടന്നുറങ്ങി” എന്ന ചങ്ങമ്പുഴയുടെ 

വരികള്‍ പിന്നീട്‌ ചലച്ചിര്രഗാനശൈലിയായി മാറി എന്നും ചങ്ങമ്പുഴയെ 

പി. ഭാസ്ക്കരന്‍, ചങ്ങമ്പുഴക്കെഡിതകള്‍, മുഖവുര (ഡി.സി. ബുക്സ്‌, കോട്ടയം, 2004), 

നം എം.എന്‍ വിജയന്‍, 'വേദനയുടെ സംഗീതം, കവിതയുടെ കചോകപചദം (ഐ ബുക്‌സ്‌, 
കോഴിക്കോട, 2018), പു. 43. 

തൊടാതെ ഒരു ചലച്ചിര്രഗാനവും കടന്നുപോകുന്നില്ല എന്നും എസ്‌. ശാരദക്കുട്ടി 

നിരീക്ഷിക്കുന്നു.” 

““ഇന്ദുമുഖി....ഇന്ദുമുഖീ 

എന്തിനിന്നു നീ സുന്ദരിയായി 

ഇന്ദുമുഖീ.... ഇന്ദുമുഖി..”” 

(അകടിമകശീ) 

എന്ന്‌ തുടങ്ങുന്ന പാട്ടില്‍ വയലാര്‍ ഇങ്ങനെ എഴുതി. 

'എന്നനുരാഗമാം അഞ്ചിതള്‍പ്പുവിന്‍ 

മന്ദസ്മിതത്തില്‍ കിടന്നുറങ്ങി - വന്നു നീ 

കിടന്നുറങ്ങി." 

“മനസ്വിനി” എന്ന കവിതയില്‍ ചങ്ങമ്പുഴ എഴുതി. 

“മലരൊളി തിരളും മധുച്ചര്രികയില്‍ 

മഴവില്‍ക്കൊടിയുടെ മുനമുക്കി 

എഴുതാനുഴറീ കല്‍പ്പന” 

വയലാറിന്റെ ഒരു പാട്ട തുടങ്ങുന്നത്‌ ഇങ്ങനെ 

“മധുച്ര്ദ്രികയുടെ ചായത്തളികയില്‍ 

മനസ്സില്‍ പൂമ്പൊടി ചാലിച്ചു” 

(അനാച്ഛാദന) 

”" എസ്‌. ശാരദക്കുട്ടി, കത്തുന്ന ചുംബനങ്ങളാല്‍ പ്രാണനെ ചുട്ടുപൊള്ളിച്ചവന്‍” 
(മാത്യഭുമ? ഓണച്ഛ(തിച്ച്‌, സപ്തംബര്‍ 2011), പു. 208. 

പി. ഭാസ്‌ക്കരന്റെ 

“ഇന്നലെ നീയൊരു സുന്ദരരാഗമായെന്‍.... 

പൊന്നോടക്കുഴലില്‍ വന്നൊളിച്ചിരുന്നു”” (സ്ത? 

എന്നു തുടങ്ങുന്ന ഗാനവും 

“ഇന്നലെ മയങ്ങുമ്പോള്‍ ഒരു മണിക്കിനാവിന്റെ 

പൊന്നിന്‍ ചിലമ്പൊലി കേട്ടുണര്‍ന്നു 

(അന്വേഷിച്ചു കഥെടത്തിയില്ല) 

എന്നു തുടങ്ങുന്ന ഗാനവും 

'മാതളപ്പുപോലൊരു മാനസം ഞാനിന്നു കണ്ടു” (Vin IMo) 

എന്ന ഗാനവും 

“പിന്നെ ഞാന്‍ പാടിയൊരിണങ്ങളൊക്കെയും 

നിന്നെക്കുറിച്ചായിരുന്നു”” 

(നഖകതങ്ങശിീ) 

എന്ന വരികളും ചങ്ങമ്പുഴശൈലിക്ക്‌ ഉദാഹരണങ്ങളാണ്‌. 

കവിതയുടെ പൂര്‍വ്ൃപാരമ്പര്യത്തില്‍ നിന്നും വ്ൃതൃസ്തമാണ്‌ ചങ്ങമ്പുഴയുടെ 

ഭാഷാശൈലി. അത്‌ ലളിതമാണ്‌. കോമളമാണ്‌. കാന്തംപോലെ ആകര്‍ഷിക്കുന്ന 

താണ്‌. നൃത്തം വെയ്ക്കുന്ന പദാവലിയാണ്‌. കാലില്‍ ചിലങ്കയുള്ള വാക്കുകളുടെ 

പദാവലിയാണ്‌. കാലില്‍ ചിലങ്കയുള്ള വാക്കുകളുടെ നൃത്തമാണ്‌ ചങ്ങമ്പുഴ 

കവിതയിലൂടെ കാണിച്ചുതന്നത്‌. ജീവിതത്തിന്റെ സ്വപ്നചിത്രം വരയ്ക്കുന്ന 

കാല്‍പ്പനിക കവിതയുടെ സുവ്യക്തമായ ഉദാഹരണമാണ്‌ ചങ്ങമ്പുഴക്കവിത. 

പദസംഗീതവും കാവ്യാനുഭൂുതിയും ചങ്ങമ്പുഴക്കവിതയില്‍ അഭിന്നമാകുന്നു. 

കാവ്യനര്‍ത്തകി” എന്ന പേരില്‍ തന്നെ ചങ്ങമ്പുഴ കവിത എഴുതിയിട്ടുണ്ട്‌. 

പദസംഗീതവും കാവ്യാനുഭുതിയും ചേര്‍ന്നാണ്‌ സിനിമാഗാനങ്ങള്‍ ഉണ്ടാകുന്നത്‌. 

ചങ്ങമ്പുഴയുടെ ഗാനാത്മകമായ കാവ്യരചനാശൈലിയാണ്‌ പി. ഭാസ്‌കരനും, 

വയലാറും, ഒ.എന്‍.വി.യും സ്വീകരിച്ചത്‌. ലളിതമായ ഭാഷയും ജീവിതഗന്ധിയും 

സ്വപ്നാത്മകവുമായ ഉള്ളടക്കവും അവര്‍ ഗാനങ്ങളില്‍ കൊണ്ടുവന്നു. “മലയാളി 

തങ്ങളുടെ പ്രണയവും പ്രണയഭംഗങ്ങളും ദര്‍ശനങ്ങളും വിശ്വാസവും 

സിനിമാപ്പാട്ടുകളില്‍ കേട്ടു. സിനിമാപ്പാട്ടുകളെല്ലാം ഏതാണ്ട്‌ ചങ്ങമ്പുഴയുടെ 

തുടര്‍ച്ച തന്നെയായിരുന്നു”. സിനിമാഗാനങ്ങള്‍ വളരെ നേരിട്ട വികാരസംവേദനം 

ചെയ്യുന്നവയാണ്‌. കഥാപാത്രങ്ങളുടെ മാനസികാവസ്ഥയെയും കഥാസന്ദര്‍ഭ 

ങ്ങളെയുമൊക്കെയാണ്‌ അവ പ്രകാശിപ്പിക്കുന്നത്‌. ഗാനം ആവശ്യപ്പെടുന്നത്‌ 

ഭാഷയുടെയും ആവിഷകാരത്തിന്റെയും സംവേദനത്തിന്റെയും ലാളിത്യമാണ്‌. 

അതില്‍ സംഗീതാംശത്തിന്‌ പ്രാധാന്യമുണ്ട്‌. 

ചങ്ങമ്പുഴക്കവിതപോലെ 

ശയ്യാഭംഗിയുമായ്‌ 

സങ്കല്‍പ്പച്ചില്ലുമാളിക തുറന്നവളെ 

ഏത്‌ കലാമണ്ഡലത്തില്‍ പഠിച്ചു നീ.. 

നിന്റെ ഏഴഴകുള്ളൊരീ തിരനോട്ടം... (സമ്മാനം) 

വയലാര്‍ രാമവര്‍മ്മ എഴുതിയ ഈ പാട്ടില്‍ ചങ്ങമ്പുഴക്കവിതയുടെ 

ശയ്യാഭംഗി എടുത്തു പറയുന്നു. 

പാല്‍ക്കാരി... .............. പാല്‍ക്കാരി 

കാട്ടിലാടിനെമേച്ചു നടക്കും 

! എസ്‌. ശാരദക്കുട്ടി, വിചാരം, വിമര്‍ശം, വിശ്വാസം (മാതൃഭൂമി ബുക്‌സ്‌, 2045), പു. 2: 

കസവുതട്ടക്കാരീ 

കസവുതട്ടക്കാരി 

എന്ന്‌ വയലാര്‍ 'കസവുതട്ടം” എന്ന സിനിമയ്ക്കുവേണ്ടി ഗാനം എഴുതുമ്പോള്‍ 

ചങ്ങമ്പുഴ ശൈലി സംഗീതാത്മകമായി ചിര്രം പോലെ തെളിയുന്നു. 

പൂമരത്തണലില്‍ - ഞാന്‍ 

നിനക്കു നല്ലൊരു പച്ചിലമാടം 

പണിഞ്ഞു നല്‍കും 

എന്ന്‌ എഴുതുമ്പോള്‍ അത്‌ സരളവും എളുപ്പത്തില്‍ സംവേദനാത്മക വുമാകുന്നു. 

പദാവലികളുടെ കിലുക്കവും അനുഭവിപ്പിക്കുന്നു. 

മധുരപ്രതിക്ഷതന്‍ പുങ്കാവില്‍വെച്ചൊരു 

മണിവേണു ഗായകനെ കണ്ടുമുട്ടി 

അനുരാഗയമുനതന്‍ തീരത്തുവെച്ചചൊരു 

അജപാല ബാലികയെ കണ്ടുമുട്ടി. (ഭാഗ്യമുദ്ര) 

പി. ഭാസ്ക്കരന്‍ എഴുതിയ ഈ ഗാനം ചങ്ങമ്പുഴയുടെ ഇടയ കഥാപാത്ര 

ങ്ങളെയും സന്ദര്‍ഭങ്ങളെയും ഓര്‍മ്മിപ്പിക്കും. 

മാണികൃയവീണയുമായെന്‍ 

മനസ്സിന്റെ താമര- 

പ്പുവിലുണര്‍ന്നവളേ 

പാടുകില്ലേ? ഓീണ മീട്ടുകില്ലേ..? 

നിന്റെ വേദനയെന്നോടു ചൊല്ലുകില്ലേ.? 

എന്ന ഒ.എന്‍.വി.യുടെ ഗാനം (കാട്ടുപുക്കള്‍) ചങ്ങമ്പുഴ ശൈലിക്ക്‌ 

ഉദാഹരണമാണ്‌. സരളവും മധുരവുമായ പദങ്ങള്‍കൊണ്ട്‌ നിര്‍മ്മിക്കപ്പെടുന്ന 

ചിത്രങ്ങളാണ്‌ ഗാനങ്ങളില്‍ സിനിമാ സംവിധായകര്‍ ആഗ്രഹിക്കുന്നത്‌. അവയ്ക്ക്‌ 

ദൃശ്യാത്മകമായി സവിശേഷമായ വ്യാഖ്യാനസൌന്ദര്യം നല്‍കാന്‍ കഴിയണം. 

തിരശ്ശീലയില്‍ നിന്ന്‌ വേറിട്ടും ആളുകളുടെ മനസ്സില്‍ അവരുടെ 

മനോധര്‍മ്മത്തിനും അനുഭവപരിചയത്തിനു മനുസരിച്ചുള്ള വ്യാഖ്യാനസൌന്ദര്യം 

പാട്ടുകള്‍ നല്‍കും. അവിടെയാണ്‌ കവിതയായി മാറുന്ന ഗാനമെന്നോ ഗാനമായി 

മാറുന്ന കവിതയെന്നോ വിശേഷി പ്പിക്കാവുന്ന ഈ ചലച്ചിത്രഗാനങ്ങള്‍ 

വിജയിച്ചത്‌. അവയിലെ കേരളീയത അതിന്റെ മാറ്റ്‌ കൂട്ടുകയും ചെയ്തു. 

പി. ഭാസ്ക്കരന്‍ 

1949 ൪൫൪ അപുര്‍വൃസഹോദരങ്ങള്‍' എന്ന തമിഴ്ചിത്രത്തിനു വേണ്ടി 

“കടക്കണ്ണിന്‍ തലപ്പത്ത്‌ കറങ്ങും വണ്ടേ' എന്ന മലയാള വരികള്‍ എഴുതി 

ക്കൊണ്ടാണ്‌ പി. ഭാസ്ക്കരന്‍ സിനിമാരംഗത്തേയ്ക്ക്‌ കടന്നുവരുന്നത്‌. കേരള 

ത്തിന്റെ സംസ്‌ക്കാരപരിണാമത്തിന്റെ ചരിത്രമാണ്‌ ഭാസ്ക്കരന്റെ പാട്ടുകള്‍ 

പറയുന്നത്‌. മലയാളിയുടെ സ്വത്വബോധം കേരളീയമായി പുനര്‍നിര്‍മ്മിക്കപ്പെടുന്ന 

പശ്ചാത്തലമാണത്‌. 

““പദഠപദം ഉറച്ചു നാം 

പാടിപ്പാടിപ്പോവുക 

പാരിലൈക്യകേരളത്തിന്‍ 

കാഹളം മുഴക്കുവാന്‍ 

എന്നു പാടി ഐക്യകേരളത്തെ സ്വപ്നം കണ്ട കവിയാണ്‌ ഭാസ്ക്കരന്‍. 

നാഴിയുതിച്ഛഥല' എന്ന പുസ്തകത്തിന്റെ മുഖവുരയില്‍ പി. ഭാസ്ക്കരന്‍ എഴുതി 

"നാടന്‍ പാട്ടുകള്‍” മിക്കവാറും അധഃസ്ഥിതമായിരുന്ന ഒരു ജനവിഭാഗത്തിന്റെ 

സാംസ്ക്കാരികസമ്പത്തായി വയലുകളിലും തെങ്ങിന്‍പറമ്പുകളിലുമെല്ലാം 

തങ്ങിനിന്നു. കഥകളിപ്പാട്ടും മറ്റും ബഹുജനസംഗീതത്തിന്റെ അംശങ്ങളായി 

മാറിയിരുന്നില്ല. ചുരുക്കിപ്പറഞ്ഞാല്‍ മലയാളിക്ക്‌ പാടുവാന്‍ ലളിതഗാനങ്ങളോ 

ദേശീയപ്രവര്‍ത്തകര്‍ക്ക്‌ വീര്യമുള്‍ക്കൊണ്ട്‌ ആലപിക്കുവാന്‍ സമരഗാനങ്ങളോ 

ഉണ്ടായിരുന്നില്ല. ആ പശ്ചാത്തലത്തില്‍ കാലഘട്ടത്തിന്റെ ചരിര്രപരമായ 

ഒരാവശ്യം എന്നെകൊണ്ട്‌ പാട്ടുകളെഴുതിച്ചു എന്നു പറയാം.” 

1950൭8 പുറത്തു വന്ന ച്രന്ദിക ആണ്‌ ഭാസ്‌കരന്‍ ആദ്യമായി പാട്ടെഴുതിയ 

മലയാളസിനിമ. നവലോകം (1951) എന്ന സിനിമയില്‍ എഴുതിയ ഒരു പാട്ട 

ചങ്ങമ്പുഴ ശൈലിയില്‍ തന്നെയാണ്‌. 

തങ്കക്കിനാക്കള്‍ ഹൃദയേ വീശും 

വനാന്തച്ന്ദ്രികയാരോ നീ 

സങ്കല്പമാകെ പുളകം പൂശും 

വസന്തസുമമേയാരോ നീ... (നവലോകം) 

സാമൂഹികമായ കാഴ്ചകളിലേക്കും അനുഭവങ്ങളുടെ വിശാലഭുമികയി 

ലേക്കും പിന്നീട്‌ ഭാസ്‌ക്കരന്റെ പാട്ടുകള്‍ വികസിച്ചു. നാട്ടുജീവിതവും 

നാഗരികജീവിതവും വൃതൃസ്ത ദേശസംസ്ക്കാരങ്ങളും ഭാഷയുമെല്ലാം ആ 

പാട്ടുകളില്‍ കടന്നു വന്നു. 1954ല്‍ പുറത്തുവന്ന 'നിലക്കുയിത്‌” എന്ന ചിത്രത്തിലെ 

ഗാനങ്ങളാണ്‌ മലയാളചലച്ചിത്രഗാനങ്ങളെ പരിവര്‍ത്തിപ്പിച്ചത്‌. അതുവരെയും 

നിലനിന്നിരുന്ന സംസ്കൃതാധിപത്യത്തില്‍നിന്നും ആദ്ധ്യാത്മികതയില്‍നിന്നും 

ഗാനവഴികളെ നാടോടിത്തത്തിലേക്കും മലയാളത്തനിമയിലേക്കും കൊണ്ടുവരിക 

യായിരുന്നു നീലക്കുയിലിലെ ഗാനങ്ങള്‍. ഈ നാടോടിത്തമാണ്‌ ഭാസ്ക്കരന്റെ 

ഗാനങ്ങളുടെ മുഖമുദ്ര. 

നീലക്കുയിലിലെ ഗാനങ്ങള്‍ക്ക്‌ അസാധാരണമായ വൈചിത്രയമുണ്ടാ 

യിരുന്നു. പാടത്തെ പച്ചക്കിളി, പട്ടുകൂപ്പായക്കാരന്‍, തുള്ളാട്ടമാടുന്ന ചെന്താമര 

വള്ളി, കൊന്നത്തയ്യിന്റെ കാതിലെ ലോലാക്ക്‌, നെഞ്ചിലെ കരിങ്കല്ല്‌, 

നീലക്കരിമ്പിന്റെ തുണ്ട്‌. കിനാവിന്റെ മാമ്പുവ്‌, കരളിനുരുളിയില്‍ എണ്ണകാച്ചിയ 

* പി. ഭാസ്ക്കരന്‍, നാഗഴിയുരിച്പഥാല്‌, (കറന്റ്‌ ബുക്സ്‌, തൃശ്ശൂര്‍, 1992), പു. 9 

നൊമ്പരം തുടങ്ങിയ അപൂര്‍വ്വമായ നാടോടിപ്രയോഗങ്ങള്‍കൊണ്ട്‌ ഈ ഗാനങ്ങള്‍ 

ആളുകള്‍ക്ക്‌ വളരെ ആസ്ധാദ്ൃയകരമായി. കേരളീയമായ സരളമധുരഗാനാനുഭൂതി 

എന്തെന്ന്‌ ഈ പാട്ടുകളുടെ രചനയും കെ. രാഘവന്റെ സംഗീതവും മലയാളികളെ 

അനുഭവിപ്പിച്ചു. കഴിഞ്ഞ അന്‍പതുവര്‍ഷക്കാലത്തെ മലയാളമപ്രകൃതിയും 

ജീവിതസംസ്്‌കാരവും കാലപരിണാമവുമെല്ലാം ഭാസ്‌ക്കരന്റെ പാട്ടുകളില്‍ 

മുദ്രിതമായിട്ടുണ്ട്‌. ആഗോളീകൃത ജീവിതസംസ്ക്കാരം പിന്തള്ളിയ കേരളീയത 

ഈ പാട്ടുകളില്‍ ഉണര്‍ന്നിരിക്കുന്നു. കേരളീയമായ ആ വരപ്രസാദത്തിന്‌ 

ഉദാഹരണമായി ഈ പാട്ടിന്റെ വരികള്‍ നോക്കു. 

പതിവായി പൌര്‍ണ്ണമി തോറും 

പടിവാതിലിനപ്പുറമെത്തി 

കണിവെള്ളരി കാഴ്ചവയ്ക്കും 

കനകനിലാവേ...കനകനിലാവേ... 

(ത്മദ്യ കിരണങ്ങള്‍) 

മറ്റൊരു ഗാനം ഇങ്ങനെ 

കരിമുകില്‍കാട്ടിലെ 

രജനിതന്‍ വീട്ടിലെ 

കനകാംബരങ്ങള്‍ വാടീ 

കടത്തുവള്ളം യാത്രയായീ 

യാത്രയായി... 

കരയില്‍ നീ മാത്രമായി... 

(കള്കിച്ചെള്ലശ്മ) 

കദളിവാഴക്കയ്യിലിരുന്ന്‌ 

കാക്കയിന്നു വിരുന്നു വിളിച്ചു 

വിരുന്നുകാരാ...വിരുന്നുകാരാ 

വിരുന്നുകാരാ വന്നാട്ടെ! (കമ്മ) 

34



മണിമലയാററിന്‍ തീരത്ത്‌ 

മാന്‍തള്ളും മലയോരത്ത്‌ 

നാലുമണിപ്പൂനുള്ളി നടക്കും 

നാടന്‍പെണ്ണേ നിന്നാട്ടേ 

(സുജ) 

പ്രണയഗാനവും ഭക്തിഗാനവും മാപ്പിളപ്പാട്ടും ക്രിസ്തീയഭക്തിഗാനവും തമാശ 

പ്പാട്ടും താരാട്ടുപാട്ടും ദേശഭക്തിഗാനവും തൊരംപാട്ടും കുട്ടിപ്പാട്ടും വിപ്ലവ 

ഗാനവും സംഘഗാനവും ദേശഭക്തിഗാനവും എല്ലാം ചേര്‍ന്ന്‌ വൈവിധ്യ 

പൂര്‍ണ്ണമാണ്‌ പി. ഭാസ്‌ക്കരന്റെ ഗാനലോകം. 

വയലാര്‍ രാമവര്‍മ്മ 

പരിപൂര്‍ണ്ണമായും കേരളമാണ്‌ പി. ഭാസ്ക്കരന്റെ സാങ്കല്പികലോക 

മെങ്കില്‍ വയലാറില്‍ അത്‌ ഭാരതത്തോളം വിസ്തൃതമാകുന്നു. ഭാരതത്തിലേയ്ക്ക്‌ 

വികസിക്കുന്ന ഒരു കേരളീയഭാവന വയലാറിന്റെ പാട്ടുകളില്‍ കാണാം. 1954-൪൪ 

“വഗിവഥിളക്ക്‌' എന്ന ചിത്രത്തില്‍ ഗാനങ്ങള്‍ എഴുതിക്കൊണ്ടാണ്‌ വയലാര്‍ 

രാമവര്‍മ്മ സിനിമാരംഗത്തേയ്ക്ക്‌ വരുന്നത്‌. ആ ചിത്രം പുറത്തുവന്നില്ല. അതില്‍ 

അഞ്ച്‌ പാട്ടുകളുണ്ടായിരുന്നു എന്ന്‌ ചേലങ്ങാട ഗോപാലകൃഷ്ണന്‍ രേഖ 

പ്പെടുത്തുന്നു.” 

എന്തിനു വന്നീ മണ്‍കുടിലില്‍ 

സ്നേഹധാര തൂകി നീയെന്‍ ചാരേ 

നീറുമെന്നാത്മാവിന്‍ കമ്പികള്‍ മീട്ടി 

ഞാനാ ഗാനം പാടിടുമ്പോള്‍ 

കാനനമൈനേ.... (വഴിവിളക്ക്‌) 

" ചേലങ്ങാട്‌ ഗോപാലകൃഷ്ണന്‍, വയലാര്‍ (മാതൃഭൂമി ബുക്സ്‌ കോഴിക്കോട്‌, 2011), പു. 
59-60. 

എന്നിങ്ങനെ ചങ്ങമ്പുഴ ശൈലിയിലാണ്‌ വഴിവിളക്കിലെ ഗാനങ്ങള്‍ എഴുതപ്പെട്ടത്‌. 

1956-രര്‍ പുറത്തു വന്ന “കുടപ്ഛിറപ്പ്‌ ആണ്‌ വയലാര്‍ പാട്ടെഴുതി പുറത്തുവന്ന 

ആദ്യചിത്രം. 

ആയിരം കൈകള്‍ 

ആയിരം കൈകള്‍ 

ആരിക്ക്‌ നെയയണീ പൊന്‍മാല - മല 

നാടിനു നെയുണീ പൊന്‍മാല. 

എന്നിങ്ങനെയാണ്‌ “കൂടപ്പിറപ്പി'ലെ ഒരു പാട്ട തുടങ്ങുന്നത്‌. 

വയലാറിന്റെ പാട്ടുകളില്‍ പൌരാണികസൌന്ദര്യരൂപങ്ങളും വിപ്ലവകരമായ 

ആധുനികഘടകങ്ങളും വൈരുദ്ധ്യാത്മകമായി സമ്മേളിക്കുന്നുണ്ട്‌. വരേണ്യമായ 

ഒരു പാരമ്പര്യം ആ പാട്ടുകള്‍ക്കുണ്ട്‌. ശ്രാന്തമായ ഒരു ലഹരിയിലേക്ക്‌ പതഞ്ഞു 

പൊങ്ങുന്ന കാവ്യഭാവനകളാണ്‌ മിക്കവാറും പാട്ടുകളിലുള്ളത്‌. വിപ്രലംഭശ്ൃംഗാര 

നൃത്തമാടാൻ വരുന്ന അപ്സരസ്ത്രീയും പുണ്യാശ്രമത്തിലെ സന്യാസിനിയും 

അനുരാഗപ്പപാല്‍ക്കടല്‍ കടഞ്ഞുകിട്ടിയ ആശ്ചര്യചുഡാമണിയും വിശ്ചചരിത്രം 

തിരുത്തിയെഴുതിയ വര്‍ഗ്ഗസമരപടയാളികളും നിശാസുരഭികളായ വസന്തസേന 

കളും ആ ഗാനലോകത്തില്‍ കാണാം. കാളിദാസകാവ്യസംസ്ക്കാരത്തോടാണ്‌ 

വയലാറിന്റെ ഭാവന അടുത്തു നില്‍ക്കുന്നത്‌. മനുഷ്യനും സമൂഹവും ഒരുപോലെ 

ഈ പാട്ടുകളില്‍ അഭിമുഖീകരിക്കപ്പെടുന്നു. സ്നേഹിതരേ, യുഗപുരുഷന്മാരേ, 

മനുഷ്യരേ, സ്വപ്നാടകരേ, മാനവജീവിതസത്യാന്വേഷികളേ എന്നൊക്കെ വയലാര്‍ 

മനുഷ്യരെ അഭിസംബോധന ചെയ്യുന്നു. 

ഭാരതസാഹിത്യത്തില്‍ ജീവിതഹര്‍ഷം എന്ന വിധായകഭാവം കാളിദാസ 

കൃതികളിലാണ്‌. ഉന്ന്രമായി തിളങ്ങുന്നത്‌ എന്ന്‌ എം.പി. ശങ്കുണ്ണിനായര്‍ പറയു 

ന്നുണ്ട്‌. പുരുഷതേജസ്സിനോടും സ്ര്രീസൌന്ദര്യത്തിനോടും കാളിദാസനുള്ള 

പ്രതിപത്തി നിസ്തുലമാണ്‌. നൃത്തഗാനചിത്രപ്രതിമാവാസ്തുശില്പാദികലകളില്‍ 

ഇത്രയും സര്‍വൃതോന്മുഖമായ താല്‍പര്യം മറ്റൊരു സംസ്കൃതകവിക്കും ഉള്ളതായി 

കാണുന്നില്ല. ഇന്ദ്രിയവിഷയങ്ങളിലുള്ള അഭിനിവേശം, ആര്‍ഷധര്‍മ്മത്തെ ഉയര്‍ത്തി 

ക്കാണിക്കല്‍, ജീവിതരസം നുകരല്‍, സതൃശിവങ്ങളോട സുന്ദരത്തെ സമമ്പയിപ്പി 

2903 ഇതെല്ലാം കാളിദാസകൃതികളില്‍ ശങ്കുണ്ണിനായര്‍ കണ്ടെത്തുന്നുണ്ട്‌.” 

വയലാറിന്റെ ഗാനങ്ങളില്‍ ഈ പ്രത്യേകതകളെല്ലാം കാണാവുന്നതാണ്‌. 

കാളിദാസശാകുന്തളത്തെ ആസ്പദമാക്കിയുള്ള ശകുന്തള എന്ന സിനിമയില്‍ 

മാത്രമല്ല മറ്റ്‌ അനേകം ഗാനങ്ങളില്‍ കാളിദാസകഥാപാത്രങ്ങളെയും 

സന്ദര്‍ഭങ്ങളെയും വയലാര്‍ കൊണ്ടുവന്നിട്ടുണ്ട്‌. 

ഗംഗായാറൊഴുകുന്ന നാട്ടില്‍ നിന്നൊരു 

ഗന്ധര്‍വൃനീവഴി വന്നു - പണ്ടൊരു 

ഗന്ധര്‍വൃനീവഴി വന്നു 

അന്നാരം പുന്നാരം കാട്ടിനകത്തൊരു 

പെണ്ണിനെ മോഹിച്ചു നിന്നു - അവനൊരു 

പെണ്ണിനെ മോഹിച്ചു നിന്നു. 

“കാട്ടുതുളസി” എന്ന സിനിമയ്ക്ക്‌ വേണ്ടി എഴുതിയ ഈ ഗാനത്തില്‍ 

ശകുന്തളാ ദുഷ്യന്ത്യപ്രണയമാണ്‌ വിഷയമാക്കിയിരിക്കുന്നത്‌. 

കാളിദാസന്‍ മരിച്ചു 

കണ്വമാമുനി മരിച്ചു 

അനസൂയ മരിച്ചു 

പ്രിയംവദ മരിച്ചു 

ശകുന്തള മാത്രം മരിച്ചില്ല. 

(താര) 

: എം.പി. ശങ്കുണ്ണിനായര്‍, ഛ്രത്വും ചാമരവും, (മാത്യഭുമ? ബുക്‌സ്‌, കോഴിക്കോട്‌, 796), 
at).60 

ശകുന്തളയും, മേനകയും, ഉര്‍വൃശിയും, രംഭതിലോത്തമമാരും ദുഷ്യന്തനും 

മാളവികയും കണബ്വനും മാനസസരസ്സും, മരാളവും വനജ്യോത്സനയും, മാലിനീ 

തടവും അനസുയാപ്രിയംവദമാരും വയലാറിന്റെ ഗാനങ്ങളില്‍ ആവര്‍ത്തിച്ചു 

v 9 %€ 

വരുന്നുണ്ട. എം.പി. ശങ്കുണ്ണിനായര്‍ എഴുതുന്നു. മലയാള സാഹിത്യത്തില്‍ 

അപ്സരസ്സുകളെ അവതരിപ്പിച്ചതില്‍ ചങ്ങമ്പുഴയ്ക്കു സാരമായ പങ്കുണ്ട്‌. 

എന്നാല്‍, ചങ്ങമ്പുഴ ലോകം ഒരുവിധത്തില്‍ നീഹാരപ്രാവ്യതമാകുന്നു. 

സ്പഷ്ടദര്‍ശനമില്ല. അപസരസ്സുകളെ രൂപവൃക്തിയോടെ ഉന്മീലനം ചെയ്യുന്നത്‌ 

വയലാര്‍ രാമവര്‍മ്മയാണ്‌.” 

ഉണരു, ചിലമ്പൊലി കേട്ടുണരു 

മാറോടു ചേര്‍ത്തെന്നെ പുണരൂ 

സ്വര്‍ഗ്ഗീയ നിര്‍വൃതിയില്‍ നീരാടി 

പുഷ്പവിമാനത്തിലങ്ങയെത്തേടി വരും 

അപ്സര നര്‍ത്തകി ഞാന്‍... 

വയലാര്‍ രാമവര്‍മ്മ അപ്സരസ്സുകളെ കണ്ടിട്ടുണ്ടെന്നുള്ളത്‌ നിര്‍വിവാദമാണ്‌. 

അപസരസ്സുകളെ നേരത്തെതന്നെ നേരിട്ടുകണ്ട മഹാകവിയാണ്‌ കാളിദാസന്‍.” 

'മാനസസരസ്സില്‍ പറന്നിറങ്ങിയ 

മരാളകന്യകളേ 

മനോഹരാംഗികളേ 

° എം.പി. ശങ്കുണ്ണിനായര്‍ , ഛ്രതവും ചാമരവും, ചു. 109 

 “്ചരാചരാത്മകമായ പ്രകൃതിയോട്‌ അത്രയും സഹകരിച്ചു കവിയായിരുന്നു 
കാളിദാസന്‍. ട്ടതുസം്രമങ്ങളുടെ നവോന്മേഷിയായ ആവര്‍ത്തനകഥയില്‍ അദ്ദേഹം ഉല്ലസിച്ചു. 
ആകാശത്തിന്റെയും ആഴകടലിന്റെയും മാമലകളുടെയും പുഷ്പങ്ങളുടെയും പറവകളുടെയും 
മറ്റും ആത്മാവിനെ മനുഷ്യന്റെ സങ്കുചിത ജീവിതത്തിലേക്ക്‌ അഴിച്ചുവിടാന്‍ കാളിദാസനു 

കഴിഞ്ഞു”. 

നിങ്ങടെ പവിഴചുണ്ടില്‍ നിന്നൊരു 

മഠഗളപ്രതമെനിക്കു തരു (അശ്വമേധം) 

തോപ്പില്‍ ഭാസിയുടെ “അശ്വമേധം ' എന്ന നാടകത്തെ ആസ്പദമാക്കിയുള്ള 

സിനിമയ്ക്കുവേണ്ടി എഴുതുമ്പോഴും വയലാര്‍ കാളിദാസന്റെ മേഘസന്ദേശ 

ചിത്രങ്ങള്‍ പാട്ടില്‍ കൊണ്ടുവരുന്നു. 

വയലാറിന്റെ ഗാനങ്ങളില്‍ ജീവിതവും (പ്രകൃതിയും തമ്മിലുള്ള 

ആശ്ശേഷവും ഇന്ദ്രിയവിഷയങ്ങളിലുള്ള അഭിനിവേശവും മറ്റു കലാരൂപ 

ങ്ങളോടുള്ള മമതയും ആര്‍ഷധര്‍മ്മാദരവും, സ്ര്രീസൌന്ദര്യാരാധനയുമെല്ലാം 

കാണാം. കാളിദാസന്റെ രചനാസംസ്കാരത്തോടാണ്‌ വയലാര്‍ അടുത്തു 

നില്‍ക്കുന്നത്‌. 

നദികള്‍ - നദികള്‍ - നദികള്‍ 

നാണം കുണുങ്ങികള്‍ സഖികള്‍ 

(കല്ല്യാണരാത്രിയില്‍) 

നദികള്‍ സര്‍വ്വാംഗസുന്ദരികളായ സഖികളാണെന്നും മാനത്തെ മഴവില്ലിന്റെ 

മാനസപുരത്രികളാണെന്നും കാനന കന്യകകള്‍ കാമുകസന്നിധി തേടിപ്പോകുന്ന 

കാമരൂപികളാണെന്നും രാജഹംസങ്ങളെ മടിയില്‍ വളര്‍ത്തുന്ന രാജകുമാരികളാ 

ണെന്നും പറയുന്നു. 

ഭൂമിദേവി പുഷ്പിണിയായി 

കാമദേവനുത്സവമായി 

ഉത്സവമായ്‌....ഉത്സവമായ്‌ 

മദിരോത്സവമായി... (തുലാഭാരം) 

ഇന്ദ്രനീലയവനിക ഞൊറിഞ്ഞു 

ചന്ദ്രലേഖ മണിയറ തുറന്നു 

രജനീ- ച്രൈതരജനീ - നിന്റെ 

രഹസ്യകാമുകന്‍ വരുമോ..? (കൂട്ടുകുടംബം) 

കാളിദാസന്‍ അപ്സരസ്സുകളെ രുപവതികളായി വര്‍ണ്ണിക്കുന്നുവെന്ന്‌ 

ശങ്കുണ്ണിനായര്‍ പറയുന്നുണ്ട്‌. വയലാര്‍ ഒരു ഗാനം ഇങ്ങനെ തുടങ്ങുന്നു. 

രൂപവതീ....രുചിരാംഗി... 

രോമാഞ്ചം ചൂടിവരു.. 

മോഹവതീ മധുരാംഗീ.. 

മാറിലെ ചൂടു തരു.. 

(പൊന്നാപുരംകോട്ടു 

കാളിദാസനു കാവ്യവിഷയമാകുന്ന ഉദാത്തനായ മനുഷ്യനെ വയലാര്‍ 

ഇങ്ങനെ അവതതരിപ്പിക്കുന്നു. 

പ്രകാശഗോപുരവാതില്‍ തുറന്നു 

പണ്ടുമനുഷ്യന്‍ വന്നു 

വിശ്ച്ര്പകൃതി വെറും കയ്യോടെ 

വിരുന്നു നല്‍കാന്‍ നിന്നു.. 

ഭൂമിയില്‍ ആയിരമായിരം അത്ഭുതശിലല്‍പങ്ങള്‍, കലയുടെ 

അമരാവതികളായി തീര്‍ത്ത മനുഷ്യന്‍ ഇവിടെ ഐശ്വര്യങ്ങള്‍ കൊണ്ട്‌ ഭൂമിയെ 

അനശ്വരയാക്കി. സങ്കല്പത്തിന്റെ ചിറകുകള്‍ കൊണ്ട്‌ ഭൂമിയെ സനാഥയാക്കി. ആ 

മനുഷ്യനെ ഒരിക്കല്‍കൂടി ഇവിടേക്ക്‌ പറഞ്ഞയക്കാനാണ്‌ ദേവിയോട്‌ വയലാര്‍ 

പറയുന്നത്‌. ദേവലോകവും അപ്സരസ്സും ഭുമിയും ട്ടതുച്ക്രവും, മനുഷ്യനും, 

ജീവിതരസവും, മേളിക്കുന്ന വയലാറിന്റെ ഗാനലോകത്തിന്‌ കാളിദാസകാവ്യ 

പ്രകൃതിയോട നല്ല അനുഭാവമുണ്ട്‌. 

ആരോഹണാവരോഹണതാളമുള്ള ഒരു ശിലപഗോപുരം പോലെയാണ്‌ 

വയലാറിന്റെ പാട്ടുകള്‍. മിക്കപ്പോഴുമത്‌ നുരഞ്ഞുപൊന്തുന്നു. മദിരപകര്‍ന്നു 

വെച്ചൊരു മണ്‍ചഷകംപോലെ ലഹരിയായി തുളുമ്പുന്നു. വയലാറിന്റെ മിക്ക 

ഗാനങ്ങളിലും രതിനടനം നിര്‍വൃഹിക്കപ്പെടുന്നതു കാണാം. മുനവെച്ച 

രതിചിഹ്നങ്ങള്‍ പല പാട്ടുകളിലുമുണ്ട്‌. 

“പ്രേമസര്‍വ്ൃസ്വമേ - നിന്‍ 

പ്രമദവനം ഞാന്‍ കണ്ടു." (ന്വപ്നഭുമ?) 

'തങ്കഭസ്മക്കുറിയിട്ട തമ്പുരാട്ടീ- നിന്റെ 

തിങ്കളാഴ്ച നൊയമ്പിന്നു മുടക്കും ഞാന്‍ (കുട്ടുകുടുഠബ്വ) 

ശൃംഗാരമോഹിനി, ജൂുതുമതി, മധുമതി, സ്വപ്നാടക, കാമാക്ഷി, കാതരാക്ഷി, 

മധുവിധു മേനക, അപ്സരസ്വപ്നാടക, ഉന്മാദിനി, ഗഗനമോഹിനി എന്നിങ്ങനെ 

“അവള്‍ക്ക്‌” ധാരാളം വിശേഷങ്ങള്‍. തപസ്സുണര്‍ത്താന്‍ വരുന്ന മേനക 

ആവര്‍ത്തിക്കുന്നുണ്ട്‌. സവര്‍ണ്ണപക്ഷഭാവനയെന്ന്‌ പ്രതൃക്ഷത്തില്‍ പറയാവുന്ന 

പാട്ടുകളാണ്‌ കൂടുതലും. കേരളീയമായ സൂന്ദര്യപ്രകൃതിയില്‍ വരേണ്യരൂപങ്ങളെ 

പ്രതിഷ്ഠിച്ചുകൊണ്ടാണ്‌ വയലാര്‍ പാട്ടെഴുതിയത്‌. പ്രകൃതിയില്‍ നിറഞ്ഞു 

നില്‍ക്കുന്ന ആത്മാവായി ദൈവത്തെ കണ്ട്‌, മതേതരമായ ഒരു ഭാവന 

ആവര്‍ത്തിച്ച്‌ പാട്ടില്‍ കൊണ്ടുവന്നിട്ടുണ്ട്‌ വയലാര്‍. 

മാനവും ഭൂമിയും തീയും ജലവും 

വായുവും നിര്‍മ്മിച്ച വിശ്വശില്‍പ്പീ 

മണ്ണിലെ മനുഷ്യന്റെയന്തരാത്മാവില്‍ - നീ 

നിന്നിലെ നിന്നെ കൊളുത്തിവെച്ചു 

(ഒരു ചെണ്ണിന്റെ കഥ 

